
2020 йил 25 январдан чиқа бошлаган       

Давоми 2-бетда

“Янги ªзбекистон” учун махсус

Давоми 3-бетда

Давоми 2-бетда

Давоми 2-бетда

Европада хавфсизлик ва 
ҳамкорлик ташкилоти 
(ЕХҲТ) Демократик 
институтлар ва инсон 
ҳуқуқлари бўйича бюроси 
(ДИИҲБ)нинг Ўзбекистон 
Республикаси Президенти 
сайловини кузатиш 
миссияси раҳбари Оуэн 
Мёрфи бошчилигидаги бир 
гуруҳ халқаро кузатувчилар 
Ўзбекистонга етиб келди. 
15 сентябрь куни 
ДИИҲБ кузатувчилари 
билан Марказий сайлов 
комиссиясида учрашув 
бўлиб ўтди.

ех²т миссиЯси саЙЛоВни кузатиШДа
ФаоЛ ¯атнаШаДи

Ўзбекистон бугунги кунда дунёда-
ги энг йирик ва нуфузли минтақавий 
ҳамкорлик тузилмаларидан бири 
бўлган мазкур ташкилотни таъ-
сис этган давлатлардан биридир. 
2001 йил 15 июнь куни ШҲТ ташкил 
этилганидан буён йигирмата олий 
даражадаги учрашув бўлиб ўтди. 

ДуШанбеДаги саммитДан сªнг ШанхаЙ ²амкоРЛик 
таШкиЛотига РаисЛик ªзбекистонга ªтаДи

“маРказиЙ осиЁ – Жа²он ЦиВиЛизаЦиЯЛаРи 
чоРРа²асиДа” хаЛ¯аРо маДаниЯт ФоРуми 

иШтиРокчиЛаРига 

16-17 сентябрь кунлари Ўзбекистон Президенти 
Шавкат Мирзиёев Шанхай ҳамкорлик ташкилоти (ШҲТ) 
Давлат раҳбарлари кенгашининг Душанбе шаҳрида бўлиб 
ўтадиган навбатдаги йиғилишида иштирок этади.

Навбатдаги саммит Тожикистон то-
мони раислигида гибрид форматда 
ташкил этилади. ШҲТ Низомига му-
вофиқ, 2021-2022 йилларда ШҲТга 
раислик қилиш Ўзбекистонга ўтади 
ва мамлакатимизда ШҲТ Давлат 
раҳбарлари кенгашининг навбатда-
ги йиғилиши ўтказилади.

Давлат раҳбарлари кенгаши 
ШҲТнинг асосий органи ҳисобла-
нади. Ташкилотнинг кўп қиррали 
ҳамкорлиги ва фаолиятини ривож-
лантириш стратегияси, истиқбол-
лари ва устуворликларини, ШҲТ-
нинг  бошқа халқаро тузилмалар 
ва давлатлар билан ўзаро ҳам-
корлигининг энг долзарб халқаро 
 муаммолари ва масалаларини 
кўриб чиқади ва аниқлайди.

Тожикистон раислигида ўткази-
лаётган саммит ишида ШҲТга аъзо 
давлатлар — Ҳиндистон Республика-
си, Қозоғистон Республикаси, Хитой 
Халқ Республикаси, Қирғиз Республи-
каси, Покистон Ислом Республикаси 
ва Россия Федерацияси етакчилари-
нинг иштирок этиши кутилмоқда.

Ташкилот ҳузуридаги кузатув-
чи давлатлар томонидан Беларусь 
Респуб ликаси, Эрон Ислом Респуб-
ликаси ва Мўғулистон Президентлари 
иштирок этади. Мажлиснинг фахрий 
меҳмони сифатида Туркманистон 
раҳбари таклиф этилган.

ªзбекистон РесПубЛикаси ПРезиДенти Ш²тнинг 
ДуШанбеДаги ЮбиЛеЙ саммити таДбиРЛаРиДа 

иШтиРок ЭтаДи
Ўзбекистон Республикаси 

Президенти Шавкат Мирзиёев 
16-17 сентябрь кунлари 

Тожикистон Республикаси 
пойтахти — Душанбе шаҳрида 

бўлиб ўтадиган Шанхай 
ҳамкорлик ташкилоти Давлат 

раҳбарлари кенгашининг юбилей 
мажлиси тадбирларида иштирок 

этади. 

Шунингдек, тадбирда ШҲТ ижроия 
органлари ва бошқа халқаро инсти-
тутлар раҳбарлари қатнашади.

Кун тартибига мувофиқ, ишти-
рокчилар ШҲТнинг ўтган 20 йилги 
фаолиятининг асосий якунларини 
кўриб чиқадилар, кўп томонлама ҳам-
корликнинг долзарб вазифаларини 
муҳокама қиладилар. Глобал сиёсат 
ва минтақа кун тартибидаги масала-
лар юзасидан ҳам фикр алмашилади.

Саммит якунида Душанбе деклара-
циясининг қабул қилиниши, давлатлар 
раҳбарларининг қарорлари ва Ташки-

лот доирасидаги кўп қиррали ҳамкор-
ликни кенгайтиришга доир бошқа кўп 
томонлама ҳужжатлар имзоланиши 
кўзда тутилган. ШҲТга раислик Ўзбе-
кистон Республикасига ўтиши саммит-
нинг муҳим воқеаси бўлади.

Бундан ташқари, Президентимиз 
дас туридан ҳамкор давлатлар раҳ-
барлари билан қатор икки томонлама 
музокаралар ҳамда Афғонистондаги 
вазият бўйи ча “ШҲТ — КХШТ” фор-
матидаги учрашувда иштирок этиш 
ўрин олган.

ЎзА

Боқий мерос

Тадбирда таъкидланганидек, 
 Ўзбекистон Республикаси Президенти 
сайловини миллий сайлов қонунчи-
лиги ва умумэътироф этилган халқа-
ро демократик тамойиллар асосида 
юқори ташкилий даражада ўтказиш 
мақсадида қизғин тайёргарлик олиб 
борилмоқда. Мамлакатимиз бўйлаб 
сайлов округлари тузилди. Округ сайлов   

комиссияларининг таркиби тасдиқла-
ниб ўз фаолиятини бошлади. Юрти-
мизда ва хорижда сайлов участкалари 
ташкил этилди. Бешта сиёсий партия-
дан Президентликка номзодлар ва 
уларнинг ишончли вакиллари рўйхатга 
олинди. 

маДаниЙ ма¯саДЛаР муШтаРак
Хива шаҳрида “Марказий Осиё — жаҳон цивилизациялари чорраҳасида”

 Халқаро маданият форуми бўлиб ўтди.

Эътиборга молик жиҳати, мазкур 
халқаро форумга давлатимиз раҳбари 
мактуб йўллади.

Тадбир доирасида Хива Туркий 
дунё маданият пойтахти деб эълон 
қилинди. Шундан сўнг ЮНЕСКОнинг 
 Ўзбекистондаги вакили Габриэлла 
Рамос ҳамда ТУРКСОЙ халқаро таш-
килоти директори ўринбосари Билол 
Чакижи сўзга чиқиб, маданият вази-
ри Озодбек Назарбеков ҳамда Хива 
шаҳри ҳокими Темур Давлетовга Хива 
шаҳри Туркий дунё маданият пойтах-
ти деб эълон қилингани тўғрисидаги 

сертификатни тантанали равишда топ-
ширди.

Бешинчи бор бўлиб ўтган мазкур 
халқаро форумга ЮНЕСКО, Европа 
 Иттифоқи, МДҲ, ШҲТ, ICOMOS,  
IССROM, ТУРКСОЙ каби халқаро таш-
килотлар вакиллари, 50 дан ортиқ хори-
жий давлатдан 500 нафарга яқин ишти-
рокчи — олимлар, қадимшунослар, 
экспертлар, санъатшунослар ҳамда 
ОАВ вакиллари ташриф буюрди. 

— Ўзбекистон мустақилликни қўлга 
киритганидан бери ўтган 30 йил мо-
байнида, айниқса, кейинги йилларда 

Марказий Осиё маданий меросини 
ўрганиш юзасидан жуда катта ишлар 
амалга оширилди, — дейди франция-
лик меҳмон, Темурийлар уюшмаси 
асосчиси ва президенти Фредерик 
 Бопертюи-Брессан. — Дунёнинг энг 
йирик музейлари, илмий муассаса-
лари билан кенг кўламли тадқиқот-
лар амалга оширилди. Замонавий 
Ўзбекис тон — маданий маконда та-
рихий анъаналарни сақлаш ва тарғиб 
этишда дунё миқёсида ўрнак кўрсата-
ётган мамлакат.

Муҳтарам дўстлар!
Хонимлар ва жаноблар!
Авваламбор, “Марказий Осиё — 

жаҳон цивилизациялари чорраҳасида” 
халқаро маданият форумининг Сиз, 
ҳурматли иштирокчиларини чин қал-
бимдан самимий қутлайман.

Бирлашган Миллатлар Ташкило-
ти Бош Ассамблеясининг 75-юбилей 
сессиясида ушбу Форумни ўтказиш 
бўйича Ўзбекистон Республикасининг 
ташаббусини қўллаб-қувватлаганла-
ри учун Бош котиб Антониу Гутерриш 
жанобларига ва Форумни ҳамкорлик-
да ташкил этишда амалий кўмак кўр-
сатган ЮНЕСКО бош директори Одри 
Азуле хонимга алоҳида миннатдорчи-
лигимни билдираман.

Фурсатдан фойдаланиб, анжуман-
да бевосита қатнашаётган ҳамкор 
давлатлар ҳамда нуфузли халқаро ва 
минтақавий ташкилотлар намояндала-
рига, етакчи олимлар ва экспертларга, 
мамлакатимиздаги дипломатик корпус 
вакилларига ташаккур изҳор этаман.

Саховатли Ўзбекистон заминига, қа-
димий Хива шаҳрига хуш келибсиз!

Қадрли меҳмонлар!
Буюк Ипак йўли чорраҳасида жой-

лашган Марказий Осиё минтақаси 
асрлар давомида турли халқлар ва 
цивилизациялар ўртасидаги алоқалар-
ни ривожлантиришда ғоят муҳим ўрин 
эгаллаб келаётганини жаҳон ҳамжа-
мияти яхши билади ва юксак эътироф 
этади.

Бундан уч минг йил муқаддам мин-
тақада илк шаҳарлар ва давлатчи-
ликнинг вужудга келиши бу ҳудудда 
янги ҳаётий тушунчалар ва фалса-
фий қарашларнинг, илм-фан, хусусан, 
тиббиёт ва астрономия, жўғрофия ва 
математика, геодезия, меъморчилик 
соҳаларининг, маданий-маърифий ва 
диний қадриятларнинг жадал тараққий 
этишига асос яратди.

Минтақамизнинг қадимий илм-фан, 
маданият ва цивилизация марказлари 
ҳақида сўз юритганда Самарқанд ва 
Бухоро, Ўтрор ва Хўжанд, Марв ва Ўш 
сингари ўнлаб шаҳарлар кўз ўнгимиз-
да намоён бўлади. Шу билан бирга, 
Ал-Хоразмий, Аҳмад Фарғоний, Абу 
Райҳон Беруний, Абу Али ибн Сино, 
Маҳмуд Замаҳшарий, Абу Наср Фо-
робий, Мирзо Улуғбек сингари буюк 
олимлар, Имом Бухорий, Имом Тер-
мизий, Имом Мотуридий, Бурҳониддин 
Марғиноний, Абул Муъин Насафий, 
Нажмиддин Кубро каби улуғ уламолар, 
Камол Хўжандий, Абдураҳмон Жомий, 
Алишер Навоий, Бобур Мирзо, Мах-
тумқули, Абай, Тўқтағул, Бердақ син-
гари машҳур шоирлар, Шарафиддин 
Али Яздий, Мирхонд, Хондамир каби 
тарихчилар, Маҳмуд Музаҳҳиб, Ка-
молиддин Беҳзод каби мусаввирлар, 
кўплаб хаттот ва созандалар, мусиқа-
шунос ва меъморларнинг номларини 
тилга олишимиз табиийдир.

Мазкур халқаро форум минтақамиз-
нинг кўҳна ва навқирон шаҳарларидан 
бири — икки минг йиллик шонли тарих-
га эга бўлган Хивада ўтказилаётганида 
ўзига хос рамзий маъно мужассам.

Бугунги Форум Марказий Осиё дав-
латлари ва халқлари ўртасида дўст-
лик ва ҳамкорлик, яхши қўшничилик 
муносабатларини ривожлантиришда 
муҳим роль ўйнайди. Шу билан бирга, 
минтақа халқларининг жаҳон цивили-
зациясига қўшган улкан ҳиссаларини 
янада чуқур англаш ва ўрганишга им-
кон беради.

Ушбу халқаро маданият форуми 
доирасида Хива шаҳрида ЮНЕСКО 
билан ҳамкорликда Маданий мерос 
масалалари бўйича халқаро маслаҳат 
қўмитаси кенгашининг йиғилиши, 
Халқаро туркий маданият ташкилоти 
(ТУРКСОЙ) маданият вазирларининг 
навбатдаги мажлиси, Нукус шаҳрида 

“Археология ва туризм: салоҳиятни 
белгилаш ва меросдан фойдаланиш” 
халқаро археология анжумани ҳамда 
II Халқаро бахшичилик санъати фес-
тивали, Тошкент шаҳрида Ўзбекистон 
маданий меросини асраш, ўрганиш 
ва тарғиб қилиш бўйича бутунжаҳон 
жамиятининг V халқаро конгресси ўт-
казилишини биз ана шу йўлдаги муҳим 
амалий қадамлар сифатида эътироф 
этамиз.

Муҳтарам дўстлар!
Биз минтақамизда тинчлик ва барқа-

рорликни таъминлаш, маданий-гума-
нитар соҳаларни равнақ топтиришга 
хизмат қиладиган кенг кўламли лойи-
ҳаларни бундан буён ҳам давом этти-
рамиз. Бу эзгу мақсадга фақат ўзаро 
ҳамкорликда, саъй-ҳаракатларимизни 
бирлаштирган ҳолда эриша оламиз. 
Марказий Осиёнинг тарихий ва мада-
ний муштараклиги, халқларимиз ва 
мамлакатларимизнинг умумий қадри-
ятлари фаровон келажакни бунёд эти-
шимиз учун мустаҳкам заминдир.

Бугун биз Янги Ўзбекистонда илм-
фан ва маданият соҳасида олиб бо-
рилаётган туб ислоҳотлар орқали янги 
Уйғониш — Учинчи Ренессанс даврига 
пойдевор яратишга бел боғлаганмиз. 
Бу борада биз жаҳон ҳамжамияти би-
лан, Сизлар каби кўзга кўринган илм-
фан ва маданият намояндалари би-
лан яқин ҳамкорлик муносабатларини 
амалга оширишдан манфаатдормиз.

Анжуманимизнинг барча иштирок-
чиларига мустаҳкам соғлиқ, Марказий 
Осиёнинг бетакрор маданияти ва санъ-
ати, илм-фан, моддий ва номоддий 
меросини ўрганиш ва тарғиб қилиш 
йўлида куч-ғайрат ва янги ютуқлар ёр 
бўлишини тилайман.

Шавкат  мирЗиЁеВ, 
Ўзбекистон  республикаси 

Президенти

Ўзбекистон  Республикаси  Президентининг
ф а Р м о н и

таДбиРкоРЛик субЪектЛаРи учун маЪмуРиЙ Ва 
соЛи¯ Юкини ЯнаДа камаЙтиРиШ, бизнеснинг 

¯онуниЙ манФаатЛаРини ²имоЯ ¯иЛиШ тизимини 
такомиЛЛаШтиРиШ чоРа-таДбиРЛаРи тª¡РисиДа

Тадбиркорлик субъектлари фаолиятининг жадал ри-
вожланишини таъминлаш, давлат назоратини такомил-
лаштириш ва “Солиқчи — кўмакчи” тизими орқали уларга 
нисбатан маъмурий ва солиқ юкини камайтириш, шунинг-
дек, тадбиркорларнинг муаммо ва таклифларини бевосита 
ўрганиш, тадбиркорликни келгусида ривожлантиришнинг 
асосий йўналишларини белгилаб олиш бўйича 2021 йил 20 
август куни ўтказилган Ўзбекистон Республикаси Прези-
дентининг тадбиркорлар билан очиқ мулоқоти доирасида  

белгиланган вазифалар ижросини таъминлаш мақсадида:
1. Белгилансинки:
а) қуйидагилар 2021 йил 1 октябрдан бошлаб бекор 

қилинади:
қатъий белгиланган миқдордаги жисмоний шахслардан 

олинадиган даромад солиғи тўловчиси бўлган якка тар-
тибдаги тадбиркорлар томонидан солиқ органларига солиқ 
ҳисоботини топшириш мажбурияти;

Ўзбекистон  Республикаси  Президентининг
ф а Р м о н и

Бошланиши 1-бетда

Бошланиши 1-бетда

Бошланиши 1-бетда

Боқий мерос

маДаниЙ ма¯саДЛаР муШтаРак
Нодир мАҲмУДоВ,
“Янги Ўзбекистон” мухбири

ДуШанбеДаги саммитДан сªнг ШанхаЙ 
²амкоРЛик таШкиЛотига РаисЛик 

ªзбекистонга ªтаДи
Ташкилотнинг мақсад ва вази-

фаларини амалга оширишга қара-
тилган принципиал қарорлар қабул 
қилади, шунингдек, ШҲТнинг ички 
тузилиши ва фаолиятининг асосий 
масалаларини ҳал қилади. Кенгаш, 
шунингдек, Бош котиб ва ШҲТ Мин-
тақавий аксилтеррор тузилмаси 
ижрочи директорини тайинлайди ва 
уларни лавозимидан озод этади.

Мамлакатимиз ШҲТни терро-
ризм, экстремизм, сепаратизм, 
наркотрафик, трансмиллий уюшган 
жиноятчиликка қарши курашиш, 
шунингдек, ўзаро манфаатли кўп 
томонлама савдо-иқтисодий, транс-
порт, маданий-гуманитар ҳамкор-
ликни ривожлантириш соҳаларида-
ги ҳамкорлик воситаси деб билади.

ШҲТ платформаси ўзининг йирик 
аъзо давлатлари — Хитой, Россия 
ва Ҳиндистон билан тенг сиёсий му-
лоқотни таъминлашга, халқаро ва 
минтақавий сиёсатнинг кенг кўлам-
ли масалалари юзасидан фикр ал-
машишга кўмаклашади.

Ўзбекистоннинг фикрича, бугун 
ШҲТ жаҳонда тўлақонли ва нуфузли 
халқаро ташкилот сифатида ўзининг 
мустаҳкам ўрнига эга.

Ҳиндистон ва Покистоннинг тўлиқ 
аъзолиги натижасида 2017 йилдаги 
кенгайишдан сўнг, ШҲТ Евроосиё-
нинг универсал кун тартибига эга 
энг йирик трансминтақавий ташки-
лотига айланди.

Бугунги кунда ташкилот плат-
формаси Ўзбекистонга минтақавий 
барқарорликни таъминлаш, жум-
ладан, Афғонистон йўналишида, 
Марказий Осиё ва ШҲТ маконининг 
улкан транспорт ва транзит салоҳия-
тини очиш, пандемиядан кейинги 
даврда иқтисодий ривож ланиш учун 
қўшимча захираларни ишга туши-

риш, маданий-гуманитар алоқа-
ларни фаоллаштириш ва  бошқа 
устувор ҳамда стратегик соҳаларда 
кўп томонлама ҳамкорликни ривож-
лантириш бўйича энг муҳим ташаб-
бусларни илгари суриш имконини 
бермоқда.

Ўзбекистон ташкилотга уч марта 
— 2003-2004, 2009-2010 ва 2015-
2016 йилларда муваффақиятли 
 раислик қилди.

Тошкентда бўлиб ўтган 2016 йил-
ги саммитда 2017 йилдан эътиборан 
Ҳиндистон ва Покистонга ШҲТга 
аъзо давлатлар мақомини бериш 
имконини берувчи муҳим тарихий 
келишувларга эришилди.

2017-2020 йилларда Ўзбекистон 
ШҲТ саммитларида хавфсизлик, 
иқтисодиёт, транспорт ва логистика, 
АКТ ва рақамлаштириш, маданий-гу-
манитар, туризм, халқ дипломатияси 
соҳаларидаги ҳамкорлик самара-
дорлигини ошириш ва ташкилотнинг 
мавжуд органлари фаолиятини тако-
миллаштиришга қаратилган 32 та та-
шаббусни илгари сурди.

Хавфсизлик, транспорт, иқтисо-
диёт, илмий-техник ва рақамли ри-
вожланиш, туризм ва халқ дипло-
матияси каби тематик соҳаларни 
қамраб олган 11 та ташаббус амал-
га оширилди. Ҳозирги кунда қолган 
ташаббусларни ҳаётга татбиқ этиш 
ишлари давом эттирилмоқда.

Долзарблиги ва амалий аҳамия-
тини инобатга олган ҳолда, респуб-
ликамиз ташаббуслари ШҲТга аъзо 
барча давлатлар томонидан кенг 
қўллаб-қувватланди. Улар АКТ ва 
рақамлаштириш соҳасидаги ҳам-
корликни, шунингдек, маданий-гу-
манитар алоқаларни ривожлан-
тиришга янги туртки берди. Ушбу 
ташаббусларнинг аксарияти ШҲТ 
доирасидаги ҳамкорликнинг сифат 
жиҳатидан янги шаклларини ишга 

“Янги ªзбекистон” учун махсус

тушириш имконини берди. Жум-
ладан, темир йўл маъмуриятлари 
раҳбарлари учрашувлари механиз-
ми яратилди, ШҲТнинг Ўзбекистон-
даги Халқ дипломатияси маркази 
ва Самарқанд шаҳрида “Ипак йўли” 
халқаро туризм университети фао-
лият юритмоқда.

Ўзбекистон Республикаси Прези-
денти ШҲТнинг 2020 йил 10 ноябрь 
куни бўлиб ўтган онлайн-саммитида 
ташкилот доирасидаги кўп томон-
лама ҳамкорликнинг турли йўнали-
шларида 12 та муҳим ташаббусни 
илгари сурди. Ушбу таклифларни 
тўлиқ амалга ошириш учун идорала-
раро ишчи гуруҳлар ташкил этилди.

Айни пайтда Ўзбекистоннинг 
ШҲТга бўлажак раислиги учун фаол 
тайёргарлик ишлари олиб борил-
моқда, ташкилот раислиги концеп-
цияси ва режаси ишлаб чиқилмоқда. 
Ушбу ҳужжатлар Душанбе шаҳрида 
бўлиб ўтадиган навбатдаги саммит 
доирасида ШҲТга аъзо давлатларга 
тақдим этилади.

Ўзбекистон ШҲТга раислигининг 
устувор йўналишлари Президент 
Шавкат Мирзиёевнинг Олий Маж-
лисга Мурожаатномасида белгилаб 
берилган ташқи сиёсий фаолият-
нинг энг муҳим вазифаларига муво-
фиқ, шунингдек, ташкилот доираси-
да Ўзбекистон томонининг асосий 
ташаббусларининг амалий ижроси-
ни таъминлашга қаратилган ҳолда 
ишлаб чиқилади. Транспорт соҳаси-
нинг ўзаро боғлиқлиги, ШҲТ ишида 
иқтисодий механизмни мустаҳкам-
лаш, пандемия оқибатларига қарши 
курашиш, соғлиқни сақлаш соҳаси-
даги ҳамкорликни чуқурлаштириш, 
шунингдек, Афғонистонни минтақа-
вий иқтисодий жараёнларга янада 
фаол жалб этиш  шулар жумласи-
дандир.

“Дунё” АА

Бугунги анжуман ҳам бу ўлканинг бой 
ва бетакрор маданиятига қизиқувчи ин-
сонларни бирлаштириш учун мустаҳкам 
кўприк вазифасини ўтайди.

— Шарқнинг мумтоз тарихи, мада-
ний мероси дунё олимларини доим 
қизиқтириб келган, —  дейди  Албания 
Шарқшунослик маркази ижрочи дирек-
тори Ермал Бега. — Чунки уни ўрган-
ган сари янги-янги қирралари очилиб 
келаверади. Менинг соҳам ҳам Шарқ 
қадимий қўлёзмаларини чуқур тадқиқ 
этишга бағишланади. Назаримда, бу-
гунги кунда инсоният фақат бир-бирига 
ишонч, тушуниш, ўзаро мулоқот, маъ-
рифатга интилиш орқалигина турли 
таҳдидларга қарши биргаликда кураша 
олади. Ўзбекистоннинг бу каби маъри-
фий анжуманларни ўтказишга оид та-
шаббуси замирида айнан шундай эзгу 
мақсад мужассам.

Марказий Осиё минтақаси ўзига хос 
ягона тарихий-маданий макон сифа-
тида жаҳон цивилизацияси ривожига 
улкан таъсир кўрсатган. Юртимизда 
улуғ аждодларимиз хотирасини абадий-
лаштириш, уларнинг илмий, маданий 
меросини ўрганиш ва тарғиб этиш бўйи-
ча кенг кўламли ишлар қилиняпти.

Яна бир қувончли хабар. “Дунё” 
ахборот агентлигининг маълум қи-
лишича, Хива шаҳрида ўтказилган 
“Марказий Осиё жаҳон цивилизация-
лари чорраҳасида” халқаро форуми 
Францияда тақдим этилди. Мамла-
катимизнинг ушбу давлатдаги элчи-
хонаси ташкиллаштирган мулоқотда 
Франция Миллий кутубхонаси Шарқ 
қўлёзмалари департаменти, Франция 
илмий тадқиқотлар миллий марка-
зи экспертлари, маданий меъросни  
 асраш ва реставрация қилиш бўйича 
мутахассислар қатнашди.

Маданий форум доирасида 
 ТУРКСОЙга аъзо давлатлар 
маданият вазирлари 
доимий кенгаши йиғилиши 
бўлиб ўтади. Бундан 
ташқари, “Хива — Туркий 
дунё маданият пойтахти” 
доирасидаги тадбирлар 
ҳақида ҳисобот, 2022 йилдаги 
Турк дунёсининг маданий 
пойтахти тақдимоти, 
шунингдек, 2021-2024 йиллар 
учун ТУРКСОЙ бош котиби 
сайлови ҳам ўрин олган. 
Айтиш лозимки, тадбирлар 
дастури ниҳоятда бой. 

Маданий мерос ҳафталиги давомида 
қатнашчилар, шунингдек, Нукус шаҳрига 
ташриф буюришади ва Нукус бахшичилик 
мактабида бўлиб ўтадиган “Бахшичилик 
санъатининг жаҳон маданияти цивилиза-
циясида тутган ўрни” халқаро илмий-наза-
рий конференцияси ҳамда Халқаро бах-
шичилик санъати фестивалининг очилиш 
маросимида иштирок этишади. 

Форум иштирокчилари Ўзбекистон 
 томонидан илгари сурилаётган ташаб-
буслар наинки мамлакатимиз, балки кўп-
лаб хорижий мамлакатлар манфаатла-
рига хизмат қилишини таъкидладилар. 
 Форум якуни бўйича илмий-маърифий 
ҳамкорликни янада кучайтириш борасида 
 тегишли декларация қабул қилинди.

алоҳида тайёр импорт истеъмол товарлари-
нинг божхона декларацияси расмийлаштирил-
ган санадан кейин 12 ой ўтгач сотувга қўйили-
ши ҳамда чакана савдода реализация қили-
нишига қўйилган тақиқ;

б) 2022 йил 1 январдан 2023 йил 1 январ-
га қадар республика туманларида (Тошкент 
шаҳри бундан мустасно) фаолият юритувчи 
якка тартибдаги тадбиркорлик субъектларига 
белгиланган ижтимоий солиқ ставкаси икки 
бараварга пасайтирилган ҳолда базавий 
ҳисоблаш миқдорининг 50 фоизи миқдорида 
белгиланади.

Молия вазирлиги 2021 йил 1 декабрга қадар 
ушбу банддан келиб чиқиб, “Ўзбекистон Респуб-
ликасининг Солиқ кодексига ўзгартиш ва қўшим-
чалар киритиш тўғрисида”ги қонун лойиҳасини 
Вазирлар Маҳкамасига киритсин.

2. Савдо-саноат палатасига маҳаллий шарт-
номалар доирасида юзага келадиган енгиб 
бўлмайдиган кучлар (форс-мажор) ҳолатла-
рини тасдиқлаш ваколати берилсин.

3. Адлия вазирлиги, Тадбиркорлик субъект-
ларининг ҳуқуқлари ва қонуний манфаатларини 
ҳимоя қилиш бўйича вакил ҳамда Савдо- саноат  
палатасининг 2021 йил 1 октябрдан давлат 
бошқаруви органлари ва маҳаллий давлат 
 ҳокимияти органларининг назорат функцияла-
рини 1-иловага мувофиқ бекор қилиш тўғриси-
даги таклифига розилик берилсин.

4. Белгилаб қўйилсинки:
тадбиркорлик субъектлари фаолиятининг 

қонунчилик талабларига (кейинги ўринларда 
— мажбурий талаблар) мувофиқлигини тек-
шириш бўйича давлат назорати функцияла-
ри рўйхати қонун билан тасдиқланади, бунда 
тегишли қонун қабул қилингандан сўнг рўйхатга 
киритилмаган давлат назорати функцияларини 
амалга оширишга йўл қўйилмайди;

таДбиРкоРЛик субЪектЛаРи учун маЪмуРиЙ Ва соЛи¯ Юкини ЯнаДа 
камаЙтиРиШ, бизнеснинг ¯онуниЙ манФаатЛаРини ²имоЯ ¯иЛиШ тизимини 

такомиЛЛаШтиРиШ чоРа-таДбиРЛаРи тª¡РисиДа
ваколатли органни хабардор этиш тарти-

бида ўтказиладиган текширувлар рўйхати-
га фуқароларнинг ҳаёти ва соғлиғига, жамоат 
хавфсизлиги, атроф-муҳитга зарар етказиш хав-
фининг олдини олиш учун кечиктириб бўлмай-
диган назорат тадбирларини ўтказиш билан 
боғлиқ текширувлар, шунингдек, сайёр солиқ 
текширувлари киритилади;

2022 йил 1 апрелдан босқичма-босқич 
мажбурий талабларнинг электрон реестри 
жорий қилинади. Бунда мазкур реестр давлат 
органлари ва ташкилотлари ўз ваколатлари дои-
расидаги соҳалар бўйича белгиланган тартибда 
тақдим этган мажбурий талаблар рўйхати асо-
сида Тадбиркорлик субъектларининг ҳуқуқлари 
ва қонуний манфаатларини ҳимоя қилиш бўйи-
ча вакил томонидан шакллантирилади ва юри-
тилади.

5. 2022 йил 1 январдан шундай тартиб ўрна-
тилсинки, унга мувофиқ:

назорат қилувчи органлар тадбиркорлик 
субъектлари фаолиятини белгиланган тартибда 
тасдиқланган саволнома бўйича текширади;

Савдо-саноат палатаси аъзоси бўлган тад-
биркорлик субъектининг фаолиятини текши-
ришда ушбу тадбиркорлик субъекти розилиги 
билан Савдо-саноат палатаси ходимлари 
иштирок этади;

Текширишларни рўйхатга олиш китоби-
нинг ҳисоби электрон тарзда Тадбиркорлик 
субъектларининг ҳуқуқлари ва қонуний манфа-
атларини ҳимоя қилиш бўйича вакил томонидан 
юритилади;

тадбиркорлик субъектлари фаолиятида тек-
ширувларни ўтказишга қонунбузилишларга йўл 
қўйилишининг олдини олиш бўйича профи-
лактика тадбирлари белгиланган тартибда 
ўтказилгандан сўнг йўл қўйилади, бундан 
солиқ текширувлари, жиноят ишлари ва тезкор- 
қидирув фаолияти доирасида, шунингдек, 
 қонунчилик ҳужжатлари бузилиши ҳақидаги 

 мурожаатлар ва маълумотлар асосида ўткази-
ладиган текширувлар мустасно.

6. Тадбиркорлик субъектларининг ҳуқуқлари 
ва қонуний манфаатларини ҳимоя қилиш бўйича 
вакил Адлия вазирлиги, Савдо-саноат палатаси 
ҳамда манфаатдор вазирлик ва идоралар билан 
биргаликда 2022 йил 1 апрелга қадар тадбир-
корлик соҳасида давлат назорати билан боғлиқ 
катта ҳажмдаги маълумотларни йиғиш, таҳлил 
қилиш ва қайта ишлаш имконини берувчи, шу-
нингдек, қуйидаги имкониятларга эга “Ягона 
давлат назорати” ахборот тизими ишлаб чиқи-
лиши ва ишга туширилишини таъминласин:

давлат назорати функциялари, мажбурий та-
лаблар, тадбиркорлик субъектлари фаолиятини 
текшириш ҳуқуқига эга мансабдор шахсларнинг 
электрон реестрларини шакллантириш ва 
юритиш;

текширувларни электрон рўйхатга олиш ва 
Текширишларни рўйхатга олиш китобининг ҳи-
собини юритиш;

тадбиркорлик субъектларини тегишли маж-
бурий талаблар бўйича онлайн ўқитиш ва 
 фаолияти мажбурий талабларга мослиги бўй-
ича ўзини ўзи текшириш механизмларини 
 жорий қилиш;

назорат қилувчи органлар томонидан амалга 
ошириладиган текширишларнинг белгиланган 
тартибда ўтказилишини баҳолаш.

7. 2022 йилдан бошлаб тадбиркорлик 
субъектларига маъмурий босим даражасини 
аниқлаш ва енгиллаштириш, шунингдек, ҳуқуқ-
бузарликларнинг олдини олишга қаратилган 
Тадбиркорлик фаолияти эркинлиги индекси 
(кейинги ўринларда — Индекс) жорий этилсин.

Белгилансинки:
а) Индекс Тадбиркорлик субъектларининг 

ҳуқуқлари ва қонуний манфаатларини ҳимоя 
қилиш бўйича вакил томонидан “Ягона давлат 
назорати” ахборот тизими орқали текширув 
натижалари асослилиги ҳамда қонунийлиги, 

профилактик тадбирлар ва текширувлар мута-
носиблиги, тадбиркорларнинг текширув нати-
жаларидан қониқиш даражаси каби кўрсат-
кичлар асосида тузилади;

б) назорат қилувчи органлар ҳар ярим йил 
якунлари бўйича 1 августга қадар, йил якунлари 
бўйича 1 февралга қадар амалга оширилган на-
зорат тадбирлари таҳлилини Тадбиркорлик субъ-
ектларининг ҳуқуқлари ва қонуний манфаатлари-
ни ҳимоя қилиш бўйича вакилга киритади;

в) Тадбиркорлик субъектларининг ҳуқуқлари 
ва қонуний манфаатларини ҳимоя қилиш бўйи-
ча вакил ҳар ярим йил якунлари бўйича 1 сен-
тябрга қадар, йил якунлари бўйича 1 мартга 
қадар Индекс натижалари тўғрисидаги ахбо-
ротни ва тадбиркорлик субъектлари фаолия-
тида кўп такрорланувчи ҳуқуқбузарликлар 
ҳамда улар содир этилишининг олдини олиш 
бўйича чора-тадбирлар тўғрисида маълумотни 
“Ягона давлат назорати” ахборот тизимига жой-
лаштиради ва жамоатчиликка эълон қилади.

8. Тадбиркорлик субъектларининг ҳуқуқлари 
ва қонуний манфаатларини ҳимоя қилиш бўйи-
ча вакил (Д.Қосимов) ва назорат қилувчи ор-
ганлар раҳбарларига “Ягона давлат назорати” 
ахборот тизимига маълумотларни тўлиқ ва ўз 
вақтида киритиш ҳамда уларнинг ҳаққонийлиги 
учун шахсий жавобгарлик юклансин.

9. Молия вазирлиги Тадбиркорлик субъек-
тларининг ҳуқуқлари ва қонуний манфаатла-
рини ҳимоя қилиш бўйича вакилнинг асослан-
тирилган ҳисоб-китоблари бўйича 2021 йил  
1 ноябрга қадар Вазирлар Маҳкамасининг 
 захира жамғармаси маблағлари ҳисобидан “Яго-
на давлат  назорати” ахборот тизимини ишлаб 

чиқиш учун 1 миллиард сўмгача бўлган миқдорда 
 маблағлар ажратилишини таъминласин.

10. Тадбиркорликни юритишни енгиллашти-
риш ва бизнеснинг қонуний манфаатларини ҳи-
моя қилиш тизимини такомиллаштириш бўйича 
“йўл харитаси” 2-иловага мувофиқ тасдиқлан-
син.

11. Ўзбекистон Республикаси Президенти-
нинг ва Ўзбекистон Республикаси Ҳукуматининг 
айрим ҳужжатларига 3-иловага мувофиқ ўзгар-
тиришлар киритилсин.

12. Адлия вазирлиги Тадбиркорлик субъект-
ларининг ҳуқуқлари ва қонуний манфаатларини 
ҳимоя қилиш бўйича вакил ҳамда бошқа манфа-
атдор вазирлик ва идоралар билан биргаликда:

Тадбиркорлик кодекси лойиҳасида давлат 
назорати функциялари мазкур кодекс билан 
тасдиқланишини назарда тутсин;

икки ой муддатда қонунчилик ҳужжатларига 
ушбу Фармондан келиб чиқадиган ўзгартириш 
ва қўшимчалар тўғрисида Вазирлар Маҳкамаси-
га таклифлар киритсин.

13. Мазкур Фармоннинг ижросини самарали 
ташкил қилишга масъул ва шахсий жавобгар 
этиб Тадбиркорлик субъектларининг ҳуқуқлари 
ва қонуний манфаатларини ҳимоя қилиш бўйи-
ча вакил Д.С. Қосимов ҳамда назорат қилувчи 
органлар раҳбарлари белгилансин.

Фармон ижросини назорат қилиш Ўзбекис-
тон Республикаси Бош вазирининг ўринбосари  
Ж.А. Қўчқоров зиммасига юклансин.

Амалга оширилаётган чора-тадбирлар 
 натижадорлиги юзасидан 2022 йил 1 апрелга 
қадар Ўзбекистон Республикаси Президентига 
ахборот берилсин.

Ўзбекистон  республикаси
         Президенти                                 Ш. мирЗиЁеВ

Тошкент шаҳри, 
2021 йил 15 сентябрь

Бошланиши 1-бетда

Сайловолди ташвиқоти — сайлов 
кампанияси даврида амалга оширила-
диган ва сайловчиларни номзодни ёки 
сиёсий партияни ёқлаб овоз беришга 
ундашга қаратилган фаолиятдир. 

Таъкидлаш керакки, Сайлов кодекси-
нинг 45-моддасида ташвиқот олиб бо-
риш турлари, шакллари ва усуллари  
 белгилаб қўйилган. Ушбу жараённи 
амалга ошириш тури — номзоднинг 
дастури ва (ёки) сайловолди плат-
формаси тўғрисидаги ахборотни уни 
ёқлаб овоз беришга даъват этган ҳолда 
тарқатиш ҳисобланади. 

Сайловолди ташвиқотининг шаклла-
ри — омма олдида очиқ мунозаралар, 
баҳслар, матбуот конференциялари, 
фуқароларнинг йиғилишлари, интер-
вьюлар, оммавий ахборот воситалари-
да чиқишлар, роликларни жойлашти-
риш каби жиҳатларни қамраб олади. 

Сайловолди ташвиқотининг усул-
ларига оммавий ахборот воситалари, 
шу жумладан, телевидение, радио, 
газета ва журналлар, умумий фойда-
ланишдаги ахборот-телекоммуникация 
тармоқлари (интернет ахборот тар-
моғи), босма, кўргазмали, аудиовизуал 
ва бошқа ташвиқот материалларини 
(плакатлар, варақалар ва бошқа мате-
риалларни) чоп этиш ҳамда тарқатиш 
киради.

Марказий сайлов комиссияси ҳар 
бир номзод ҳақида холис дастур ва 
ахборот аҳамиятига эга бўлган плакат-
лар, варақалар тайёрланишини ҳамда 
тегишли (сайлов комиссиялари) бино-
ларда жойлаштирилишини таъминлай-
ди. Бундан ташқари, бошқа тегишли 
кўргазмали ташвиқот материалларини 
ҳам бериши мумкин.

Сайлов кампанияси даврида юқо-
рида кўрсатилган ташвиқот олиб бо-
риш турлари, шакллари ва усуллари-
дан фойдаланиш учун кенг ҳамда тенг 
имкониятлар яратилиши муҳим ўрин 
тутади. Қайд этиш жоиз, янги норма-
тив-ҳуқуқий ҳужжатга кўра, номзод-
ларнинг автобиографик маълумотлари 
ва уларнинг сайловолди дастурлари 
тўғрисидаги Ўзбекистон Республика-
си Марказий сайлов комиссиясининг 
ахборот материаллари сайловолди 
ташвиқоти материаллари ҳисоблан-
майди. Шунинг учун ҳам сайловга бир 
кун қолганда ва сайлов куни ушбу ма-
териаллар олиб қўйилмайди.

сАйЛоВоЛДи ТАШВиқоТиНи оЛиБ 
БориШ ТАрТиБи

Сайлов кодекси ва Марказий сай-
лов комиссиясининг 2021 йил 14 
апрелдаги қарори билан Ўзбекистон 
Республикаси Президентлигига ном-
зодларнинг сайловолди ташвиқотини 
олиб бориш тартиби тўғрисидаги ни-
зом қабул қилинган. Ушбу қонунчилик 
ҳужжати сайловолди ташвиқотини 
олиб бориш тартибини белгилаб бе-
ради. 

 Низомга кўра, сайловолди ташвиқо-
ти — сайлов кампанияси даврида 
амалга ошириладиган ва сайловчи-
ларни номзодни ёқлаб овоз беришга 
ундашга қаратилган фаолият ҳисобла-
нади.

Бу жараён номзодларни рўйхатга 
олиш учун белгиланган охирги куннинг 
эртасидан эътиборан бошланади ва 
овоз беришга бир кун қолганида ту-
гайди. Шунга мувофиқ,  сайловолди 
ташвиқоти 2021 йил 23 октябрга қадар 
давом этади.

Президентликка номзодлар, депу-
татликка номзодлар, сиёсий партиялар 
ўзларининг келгуси фаолият дастур-
лари билан сайловчиларни таништи-
радилар ва шундан келиб чиққан ҳол-
да тегишли овозларга эга бўладилар. 
Бунда ташвиқот олиб бориш турлари, 

саЙЛоВоЛДи таШВи¯отининг 
туРЛаРи, ШакЛЛаРи Ва усуЛЛаРи

Президент сайловида номзод кўрсатиш, уларни рўйхатга олишдан кейинги яна бир муҳим 
босқич сайловолди ташвиқотини амалга оширишдир. Чунки мазкур ташвиқот, аввало, 
Президентликка номзодларнинг шахси, билими ва салоҳиятини сайловчилар олдида тўла 
намоён қилишга, шунингдек, уларни номзодлар дастурларининг асосий йўналишлари, мазмун-
моҳияти ва келгусидаги режалари билан яқиндан таништиришга, айни чоғда, номзод учун овоз 
беришга ишонтиришга қаратилган муҳим восита саналади. Шунинг учун ҳам барча демократик 
давлатларда, жумладан, мамлакатимизда ҳам сайлов жараёнида бу босқичга алоҳида эътибор 
берилади.

шакллари ва усуллари, уни оммавий 
ахборот воситалари орқали йўлга қўй-
иш босма, кўргазмали, аудиовизуал ва 
бошқа ташвиқот материалларини чиқа-
риш ҳамда тарқатишдан фойдаланиш, 
сайловчилар билан учрашувлар ўтка-
зиш билан боғлиқ масалалардан яхши 
хабардор бўлиш муҳим аҳамият касб 
этади.

Номзод Ўзбекистон Республикаси 
Президенти этиб сайланиши учун унинг 
номидан ишончли вакиллар сайловол-
ди ташвиқотини олиб боришлари мум-
кин. Бунинг учун номзодлар 15 нафар-
гача ишончли вакил олишлари мумкин. 
Улар номзодларга кўмаклашади, шу-
нингдек, сайловолди ташвиқотини олиб 
боришда ҳам фаол иштирок этади. 

сАйЛоВоЛДи ТАШВиқоТиНи 
КимЛАр оЛиБ БороЛмАйДи

Марказий сайлов комиссиясининг 
2021 йил 14 апрелдаги қарори билан 
тасдиқланган Ўзбекистон Республи-
каси Президентлигига номзодларнинг 
сайловолди ташвиқотини олиб бориш 
тартиби тўғрисидаги низомга кўра: 

давлат ҳокимияти ва бошқаруви ор-
ганлари, маҳаллий давлат ҳокимияти 
органлари раҳбарлари;

Ўзбекистон Республикаси Қуролли 
Кучлари ҳарбий хизматчилари, Ўзбекис-
тон Республикаси Давлат хавфсизлик 
хизмати, бошқа ҳарбийлаштирилган 
бўлинмалар, ҳуқуқни муҳофаза қилувчи 
органлар ходимлари, судьялар;

сайлов комиссиялари аъзолари;
диний ташкилотлар профессио-

нал хизматчиларининг сайловолди 
ташвиқотини олиб боришлари тақиқла-
нади.

Давлат ҳокимияти ва бошқаруви 
органларининг, маҳаллий ижро этувчи 
ҳокимият органларининг мансабдор 
шахс лари ўз мансаб ва хизмат мав-
қеидан сайловолди ташвиқоти даври-
да ҳар қандай сиёсий партиянинг ёки 
номзоднинг фойдасига ёхуд унга қарши 
фойдаланишлари мумкин эмас.

ТАШВиқоТНи оммАВий 
АХБороТ ВосиТАЛАри орқАЛи 

оЛиБ БориШ

Ўтган сайловда (2019 йил 22 де-
кабрь) Ўзбекистон электрон ОАВ мил-
лий ассоциацияси ва унга аъзо 50 дан 
ортиқ телерадиостанция томонидан 
сайлов тарғиботи бўйича жами 5 890 
дан ортиқ телерадио маҳсулоти тўғри-
дан-тўғри эфирга узатилган.

Таъкидлаш лозимки, сайловнинг 
очиқ ва ошкора олиб борилишини таъ-
минлаш мақсадида Марказий сайлов 
комиссияси томонидан  оммавий ах-
борот воситалари билан ўзаро ҳамкор-
лик келишувлари амалга оширилади. 
Сайлов кампаниясини тегишли аккре-
дитациядан ўтган миллий ва хорижий 
оммавий ахборот воситалари бевосита 
ёритиб бориши мумкин.

Давлат оммавий ахборот восита-
лари давлат бюджети маблағлари ҳи-
собидан молиялаштирилади. Сайло-
волди ташвиқоти олиб борилаётганда 
номзодларга бир хил ҳажмдаги эфир 
вақти ва чоп этиш майдони бепул 
тақдим этилиши орқали уларга дав-
лат оммавий ахборот воситаларидан 
фойдаланишда тенг имконият ҳамда 
 шароитлар яратиб берилади.

Ўзбекистон Республикасининг 2021 
йил 8 февралдаги қонуни асосида Сай-
лов кодексига ўзгартиришлар киритил-
ди. Унга асосан, ташвиқот мақсадида 
оммавий ахборот воситаларидан бепул 
фойдаланиш тартиби, ҳажми ва вақти 
сиёсий партияларнинг фикрини ино-
батга олган ҳолда, тегишли сайлов ко-
миссияси томонидан белгиланади.

Бу борада Марказий сайлов комис-
сияси қарорида қуйидагилар белгилаб 
берилади:

1) эфир вақти ёки чоп этиш майдони 
бепул тақдим этиладиган давлат омма-
вий ахборот воситалари рўйхати;

2) сайловолди ташвиқотини олиб бо-
риш учун номзодларга давлат теле ва 
радиоканалларида бепул тақдим эти-
ладиган эфир вақти ҳажми, шунингдек, 
улар эфирга узатиладиган вақт;

3) сайловолди ташвиқотини олиб бо-
риш учун номзодларга давлат (респуб-
лика ва маҳаллий) нашрларида бепул 
тақдим этиладиган чоп этиш майдони 
 ҳажми, шунингдек, улар босилиб чиқа-
диган кунлар;

4) сайловолди ташвиқоти даврида 
номзодларнинг оммавий ахборот воси-
таларида чиқиш навбати.

олим НАрЗУЛЛАеВ, 
юридик фанлар доктори

Давлат оммавий ахборот воситала-
рида бепул тақдим этиладиган эфир 
вақти ва чоп этиш майдони ҳажми 
ҳамда вақти тегишли оммавий ахборот 
воситалари билан олдиндан келишиб 
олинади.

Давлат теле ва радиоканаллари-
да ажратиладиган бепул эфир вақти, 
қоида тариқасида, энг кўп аудитория 
қамраб олинадиган вақтга тўғри кели-
ши лозим.

Тарқатиладиган ахборот ҳақиқат-
га тўғри келиши номзодлар ва сиё-
сий партияларнинг ҳуқуқлари ҳамда 
қонуний манфаатларини бузмасли-
ги керак. Нотўғри ахборотни, ном-
зоднинг шаъни ва қадр-қимматига 
путур етказадиган маълумотларни 
тарқатиш, шунингдек, номзоднинг 
розилигисиз унинг шахсий ёки ои-
лавий сиридан иборат хусусий 
 ҳаёти тўғрисидаги маълумотларни 
ноқонуний тўплаш ёки тарқатиш 
тақиқланади.

ТАШВиқоТНи БосмА, 
КЎрГАЗмАЛи ВА БоШқА ТАШВиқоТ 

мАТериАЛЛАриНи ЧиқАриШ 
ҲАмДА ТАрқАТиШ орқАЛи оЛиБ 

БориШ

Номзодларга босма, кўргазмали, 
аудиовизуал материалларни, фо-
нограммаларни, босма маҳсулот-
нинг электрон шаклларини ва бошқа 
ташвиқот материалларини монелик-
сиз чиқариш ҳамда тарқатиш учун 
тенг шароитлар яратиб берилади. 
Сайловолди ташвиқоти материалла-
ри мамлакатимиз ҳудудида тайёрла-
ниши керак.

Кўргазмали, аудиовизуал ва бошқа 

ташвиқот материалларини тарқатиш 
учун барча туманлар ва шаҳарлар бўй-
лаб ҳар бир номзод учун ташқи рекла-
ма воситалари ажратилади.

Босма, кўргазмали, аудиовизуал ва 
бошқа сайловолди ташвиқоти матери-
аллари қуйидаги талабларга жавоб бе-
риши керак. Жумладан, 

сайловолди ташвиқоти материал-
ларини тайёрлаган юридик шахс номи, 
жойлашган ери (почта манзили) ва у 
ҳақида бошқа маълумотлар (жисмоний 
шахс фамилияси, исми ва отасининг 
исми);

— сайловолди ташвиқоти материал-
ларига буюртма берган юридик шахс 
номи (жисмоний шахс фамилияси, 
исми ва отасининг исми);

— сайловолди ташвиқоти матери-
аллари нусхасининг сони, чиқарилган 
санаси ҳақидаги ахборот аниқ бўлиши 
шарт.

Сайловолди ташвиқоти материалла-
ри хоналарга, биноларга, иншоотларга 
ва бошқа объектларга осиб қўйилиши 
мумкин.

Ҳайкалларга, ёдгорликларга, шу-
нингдек, сайлов комиссияси жойлаш-
ган биноларга, овоз бериш хоналарига 
босма сайловолди ташвиқоти матери-
алларини жойлаштириш тақиқланади.

Мазкур ташвиқотнинг аҳамияти 
шундаки, биринчидан, у сайлов жа-
раёнларида қатнашаётган сиёсий 
партияларнинг сиёсий платформа-
си ва номзодлар сайловолди дасту-
рининг мазмун-моҳиятини сайлов-
чиларга етказишга хизмат қилади, 
иккинчидан, сайловчиларнинг ҳар 
бир овозини ўзига жалб қилиш учун 
номзодларнинг  имкониятларини 
оширади, учинчидан, сайлов жара-
ёнларининг очиқ ва ошкоралигини 
таъминлайди.

Ўзбекистон 
Республикасининг 2021 
йил 8 февралдаги қонуни 
асосида Сайлов кодексига 
ўзгартиришлар киритилди. 
Унга асосан, ташвиқот 
мақсадида оммавий ахборот 
воситаларидан бепул 
фойдаланиш тартиби, 
ҳажми ва вақти сиёсий 
партияларнинг фикрини 
инобатга олган ҳолда, 
тегишли сайлов комиссияси 
томонидан белгиланади.

Қайд этилганидек, Марказий сайлов комиссияси 
11-14 сентябрь кунлари барча сиёсий партиялардан 
Ўзбекистон Республикаси Президентлигига кўрсатил-
ган номзодларни рўйхатга олди. Сайлов кодексининг 
43-моддасига мувофиқ, Ўзбекистон Республикаси 
 Президентлигига номзод ўн беш нафарга қадар ишонч-
ли вакилга эга бўлишга ҳақли. Ишончли вакиллар ном-
зодга сайлов кампаниясини ўтказишда ёрдам беради, 
унинг фойдасига ташвиқот қилади, давлат органлари 
ва жамоат бирлашмалари, сайлов комиссиялари би-
лан бўладиган муносабатларда номзоднинг манфаат-
ларини ифодалайди.

Ўзбекистон Республикаси Президентлигига номзоднинг 
ишончли вакиллари унинг тақдимномасига биноан Марка-
зий сайлов комиссияси томонидан рўйхатга олинади. Мар-
казий сайлов комиссияси уларга тегишли гувоҳномалар 
беради.

Шундан келиб чиққан ҳолда, мажлис давомида 
 Ўзбекистон  Экологик партиясидан Нарзулло Обломуродов-
нинг, Ўзбекистон Халқ демократик партиясидан  Мақсуда 
Ворисованинг, Тадбиркорлар ва ишбилармонлар ҳаракати 
— Ўзбекистон Либерал-демократик партиясидан Шавкат 
Мирзиёевнинг, Ўзбекистон “Миллий тикланиш” демократик 
партиясидан Алишер Қодировнинг, Ўзбекистон “Адолат” 
социал-демократик партиясидан Баҳром Абдуҳалимовнинг 
ишончли вакиллари рўйхатга олинди. 

Номзод сайловга қадар ўз ишончли вакилини тегишли 
сайлов комиссиясига маълум қилган ҳолда исталган вақт-
да ваколатидан маҳрум қилиши ва уни бошқаси билан ал-
маштириши мумкин. Ишончли вакил исталган вақтда ўз 
ваколатларини зиммасидан соқит қилишга ҳақли.

Марказий сайлов комиссияси 
Матбуот хизмати

ПРезиДентЛикка номзоДЛаРнинг 
иШончЛи ВакиЛЛаРи РªЙхатга оЛинДи

ех²т миссиЯси саЙЛоВни кузатиШДа
ФаоЛ ¯атнаШаДи

Учрашувда Ўзбекистон ва ЕХҲТ 
ДИИҲБ ўртасида  ҳамкорлик сама-
рали ривожланиб бораётгани, бу 
ўз натижасини бераётгани алоҳида 
 таъкидланди. 

Халқаро кузатувчиларга Прези-
дент сайловига тайёргарлик кўриш 
ва уни ўтказиш бўйича асосий тад-
бирлар дастурига мувофиқ амал-
га оширилаётган ишлар хусусида 
маълумот берилди. Миссия вакил-
лари Ўзбекистон Республикасининг 
Сайлов кодекси билан сайлов қо-
нунчилигига киритилган ўзгартиш ва 
қўшимчаларнинг мазмун-моҳияти, 
уларнинг сайловларни демократик 
асосларда ташкил этишдаги роли 
билан таништирилди.  

— Қайд этиш жоиз, ДИИҲБ 1999 
йилдан буён Ўзбекистонда ўтказил-
ган 8 та сайловда иштирок этган, 
— дейди Марказий сайлов комис-
сияси раиси ўринбосари Баҳром 
Қўчқоров. —  2016 йилги Президент 
ва 2019 йилги парламент сайлов-
ларида тўлақонли миссияси билан 
қатнашган. Ўтган вақт мобайнида 
Ўзбекистон ЕХҲТ ДИИҲБ миссияси-
нинг сайловларни кузатиш бораси-
даги бир қатор тавсияларини амалга 
оширди. Бугунги кунга келиб ЕХҲТ 
ДИИҲБ томонидан 2019 йилги ҳисо-
ботида тақдим этилган 32 тавсиянинг 
18 таси тўла, 3 таси қисман қабул 
қилинди, 8 таси кўриб чиқилмоқда. 
Жорий йил 24 октябрь куни бўлиб 
ўтадиган Ўзбекистон Республикаси 
Президенти сайлови Демократик 
институтлар ва инсон ҳуқуқлари бў-
йича бюронинг 30 йиллик фаолияти 
доирасидаги 400-миссияси ҳисобла-
ниши билан ҳам алоҳида аҳамиятга 
эга. Энг муҳими бу галги сайловда 
ҳам ДИИҲБ тўлақонли миссияси 
 билан иштирок этади. Бюронинг  

асосий гуруҳи, яъни 11 нафар ку-
затувчи 14 сентябрь куни Ўзбеки-
стонга етиб келди ва кейинги ҳафта 
28 нафар узоқ муддатли кузатувчи 
келиши кутилмоқда. Сайлов куни 
арафасида 250 нафар кузатувчи 
келиши режада бор. Ушбу кузатув-
чилар Ўзбекистон ҳудуди бўйлаб 
барча сайлов жараёнларини кузатиб 
боради. Мазкур нуфузли халқаро 
ташкилотнинг муҳим сиёсий тадбир 
— Ўзбекистон Президенти сайло-
вида бундай фаол иштироки мам-
лакатимизда амалга оширилаётган 
ислоҳотларнинг муҳим самарасини 
яққол ифода этади. 

Ўз навбатида, О.Мёрфи миссия-
нинг асосий вазифалари, ишлаш 
методологияси, миссия таркиби 
ҳақида маълумот берди. Таъкид-
лаш лозимки, ДИИҲБнинг сайловни 
кузатиш бўйича миссияси таркиби-
га асосий гуруҳ билан бирга узоқ 
муддатли кузатувчилар, шунингдек, 
овоз бериш куни сайлов участкала-
рида кузатувни амалга оширадиган 
қисқа муддатли кузатувчилар кири-
тилган. Ўзбекистонга келиши режа-
лаштирилган узоқ муддатли куза-
тувчиларнинг фаолияти ДИИҲБга 
минтақалардаги кузатув натижала-
рини инобатга олган ҳолда, сайлов 
жараёни ҳақида тўлалигича ҳисобот 
тузиш имконини беради.

Қисқа муддатли кузатувчиларнинг 
вазифалари уларга бириктирилган ҳу-
дудда сайлов куни кузатувни амалга 
ошириш, шунингдек, ўз хулосалари 
ҳақида аниқ ва тўлалигича миссия-
нинг бош қароргоҳига хабар бериш-
дан иборат. 

Учрашув сўнгида ДИИҲБ  ЕХҲТнинг 
Ўзбекистон Республикаси  Президенти 
сайловини кузатиш миссияси вакил-
ларидан 12 нафарига халқаро куза-
тувчи мандатлари топширилди. 

* * *
Шу куни Европада хавфсизлик ва 

ҳамкорлик ташкилотининг Демокра-
тик институтлар ва инсон ҳуқуқла-

ри  бўйича бюросининг Ўзбекистон 
 Республикаси Президенти сайловини 
кузатиш миссияси раҳбари Оуэн Мёр-
фи Ўзбекистон Республикаси ташқи 
ишлар вазирининг биринчи ўринбоса-
ри Фарҳод Арзиев билан ҳам учрашди. 

Суҳбат чоғида Ўзбекистон ва  
 ДИИҲБ ўртасидаги ҳамкорликнинг ҳо-
зирги ҳолати ва истиқболлари муҳока-
ма қилинди. ДИИҲБнинг тавсиялари-
ни имплементация қилиш, жумладан, 
Ўзбекистон Республикаси Сайлов 
кодексини такомиллаштириш доира-
сидаги муваффақиятли ҳамкорлик 
таъкидланди.

Томонлар, энг аввало, инсон 
ҳуқуқлари, сўз, дин ва эътиқод эр-
кинлиги, гендер тенглик, ёшларни 
қўллаб-қувватлаш, фуқаролик жамия-
ти институтларини ривожлантириш, 
амалга оширилаётган демократик 
янгиланишларнинг ҳуқуқий базасини 
илғор халқаро амалиёт асосида мус-
таҳкамлаш борасида узоқ муддатли 
ва самарали шерикликни давом этти-
ришдан манфаатдор эканлигини бил-
дирди. 

Хорижда бўлиб турган Ўзбекис-
тон фуқароларининг конституция-
вий ҳуқуқларини амалга оширишга 
кўмак лашиш, хусусан, сайловда 
иштирок этиш учун яратилган он-
лайн рўйхатдан ўтиш имконияти, 
муддатидан олдин овоз бериш ама-
лиётини жорий этиш ва бошқа ама-
лий чора-тадбирлар бўйича ТИВ ва 
республиканинг хориждаги муас-
сасаларининг фаолиятига алоҳида 
 эътибор қаратиб ўтилди.

* * *
Шунингдек, ЕХҲТнинг Демократик 

институтлар ва инсон ҳуқуқлари бў-
йича бюроси журналистлар учун мат-
буот анжумани ўтказди. 

Матбуот анжуманида ЕХҲТ  
ДИИҲБ миссиясининг асосий вазифа-
лари, ишлаш методологияси, миссия 
таркиби ҳақида маълумот берилди. 
Журналистларни қизиқтирган савол-
ларга жавоб қайтарилди.

Баҳор ХиДироВА,
“Янги Ўзбекистон” мухбири

2021 йил 15 сентябрь куни Марказий сайлов комиссиясининг навбатдаги йиғилиши бўлиб ўтди. 
Мажлисни Марказий сайлов комиссияси раиси З.Низомхўжаев олиб борди. Унда Ўзбекистон 
Экологик партияси, Ўзбекистон Халқ демократик партияси, Ўзбекистон Либерал-демократик 
партияси, Ўзбекистон “Миллий тикланиш” демократик партияси ва  Ўзбекистон “Адолат” социал-
демократик партиясидан Ўзбекистон Республикаси Президентлигига кўрсатилган номзодларнинг 
ишончли вакилларини рўйхатга олиш масалалари кўриб чиқилди.

ЎТГАН ВАқТ моБАйНиДА 
ЎЗБеКисТоН еХҲТ 
ДииҲБ миссиЯсиНиНГ 
сАйЛоВЛАрНи КУЗАТиШ 
БорАсиДАГи Бир қАТор 
ТАВсиЯЛАриНи АмАЛГА 
оШирДи. БУГУНГи КУНГА 
КеЛиБ еХҲТ ДииҲБ 
ТомоНиДАН 2019 йиЛГи 
ҲисоБоТиДА ТАқДим 
эТиЛГАН 32 ТАВсиЯНиНГ 
18 ТАси ТЎЛА, 3 
ТАси қисмАН қАБУЛ 
қиЛиНДи, 8 ТАси КЎриБ 
ЧиқиЛмоқДА. 

КУН мАВЗУси

ЖАрАЁН ТАДБир

Нукус шаҳридан Мўйноққа отланган 
сафар карвонидан Қорақалпоғистон-
даги илм-фан намояндалари, нуроний-
лар, маданият соҳасида меҳнат қилаёт-
ган устозлар ва ёшлар жой олди. 

— Мен мўйноқлик бўлганимдан фахр-
ланаман, — дейди талаба Арайлим Ке-
малова. — Уч авлод учрашуви айнан 
Мўйноқ туманида бўлаётганида ҳам рам-
зий маъно бор. Чунки туманнинг бугунги 
қиёфасини кечагиси билан солиштириб 
бўлмайди. Ёши улуғ нуронийларнинг 
ҳаёт йўллари биз ёшларга мотивация 
беради. Ўз тадбиркорлигимни йўлга қўй-
ганман. Яқин вақт ичида  фаолиятимни 
кенгайтириб, ўзим сингари ёшларни иш 
билан таъминламоқчиман. 

Тадбир иштирокчилари дастлаб 
Мўйноқ туманида олиб борилган ис-
лоҳотлар билан танишди, янгидан қад 
ростлаган замонавий бино ва иншоот-
ларни, тарихий қадамжолар ҳамда му-
зейларни томоша қилишди.

Бир вақтлар оғир экологик фожиа ҳу-
дудига айланиб қолган Мўйноқ тумани-
да мисли кўрилмаган, ҳатто одамлари 
орзу ҳам қилмаган ўзгариш ва янгила-
нишлар, бунёдкорлик ишлари амалга 
оширилди. Пировардида ривожланиш-
дан тўхтаб, оғир аҳволга келиб қолган 
туман бугун ҳақиқий тараққиёт одимла-
ри билан  олға бормоқда. 

“Янги Ўзбекистонда эркин ва фаро-
вон яшайлик!” деган эзгу ғоя асосидаги 
уч авлод учрашувида Қорақалпоғистон-
нинг барча туман ва шаҳарларидан 
таклиф этилган меҳнат фахрийлари, 
талабалар, кенг жамоатчилик вакилла-
ри Орол ва Оролбўйи ҳудудида амалга 
оширилган кенг кўламли хайрли ишлар 
билан бевосита танишиш имкониятига 
эга бўлишди. 

Суҳбатларда таъкидланганидек, бу 
ерда жуда катта ҳажмда иш бажарил-
ди. Денгизнинг қуриган қисмида 1 мил-
лион 550 минг гектардан зиёд жойга 
саксовуллар экилди ва ўрмонзор таш-
кил этилди. Бу ишларнинг аҳамияти 
ҳақида янги саксовулзорлардан пайдо 
бўлган тўқайзорларга боқиб, уларни 
экиш ишларида иштирок этган, мазкур 
хайрли ишларга бош-қош бўлганларни 
эшитишнинг гашти бўлакча.

Шу каби жиҳатлар инобатган олинган ҳолда, юртимиз-
да 2018 йилдан Тошкент шаҳри чегараларини ўзгарти-
риш бўйича лойиҳани кўриб чиқиш бошланган эди. Маз-
кур лойиҳа жорий йилнинг 27 август куни Олий Мажлис 
Сенатининг ўн саккизинчи ялпи мажлисида тасдиқланди 
ва шу кунларда ҳудуд ерларини қабул қилиб олиш жа-
раёнларига киришилди. Унга кўра, Тошкент вилоятидан 
7 853,3 гектар ер майдони Тошкент шаҳрига, Тошкент 
шаҳридан 171,3 гектар ер майдони Тошкент вилояти ҳу-
дудига ўтказилмоқда.

Тошкент вилоятининг Зангиота туманидан 1 827,1 
гектар ер майдони Тошкент шаҳрининг Сергели тумани 
таркибига, Тошкент вилоятининг Юқори Чирчиқ тумани-
дан 490,0 гектар, Ўрта Чирчиқ туманидан 1 134,2 гектар 
ер майдони Тошкент шаҳрининг Бектемир тумани тар-
кибига, Тошкент вилоятининг Қибрай туманидан 2 294,6 
гектар ер майдони Тошкент шаҳрининг Мирзо Улуғбек 
тумани таркибига, Тошкент вилоятининг Қибрай тумани-
дан 2 107,4 гектар ер майдони Тошкент шаҳрининг Яш-
нобод тумани таркибига, Тошкент шаҳрининг Сергели 
туманидан 33,8 гектар ер майдони Тошкент вилоятининг 
Зангиота тумани таркибига, Тошкент шаҳрининг Бекте-
мир туманидан 137,5 гектар ер майдони Тошкент вило-
ятининг Юқори Чирчиқ тумани таркибига киритиляпти. 

— Тошкент шаҳрига ўтказилаётган майдонларнинг 
бир қисми қишлоқ хўжалиги ерлари бўлиб, ҳозир улар-
да озиқ-овқат маҳсулотлари етиштирилмоқда, — дейди 
Олий Мажлис Қонунчилик палатасининг Аграр ва сув хў-
жалиги масалалари қўмитаси раиси Равшан Мамутов. 
— Олдимизда турган масалалардан бири шуки, ушбу 
майдонларнинг пойтахт тасарруфига кўчирилиши ке-
лажакда озиқ-овқат захираси камайишига олиб келмас-
лиги лозим. Лойиҳа қабул қилингунга қадар ўтказилган 
муҳокамаларда ана шу масалаларга ҳам эътибор қара-
тилди. Бу борада халқимиз турмуш фаровонлигига дахл 
қилмайдиган лойиҳалар, чораларни кўриш белгиланган. 
Яъни ҳудудлар чегараларидаги ўзгаришлар уларнинг 
ижтимоий-иқтисодий фаровонлигига таъсир қилмаган 
ҳолда, аксинча, янги лойиҳалар асосида янада ривож-
ланишига йўл очади. Бунинг учун мутасаддилар олдига 
аниқ вазифалар қўйилган.

РЎЙХАТГА ОЛИШ ИШЛАРИ ҚАНДАЙ 
ҲАЛ ЭТИЛАДИ?

Ҳудудларда бошланган хатлов ишларига тегишли 
ташкилотлар вакиллари ҳамда Давлат кадастрлари па-
латасининг Тошкент шаҳри бошқармалари тизимидан 
80 нафар ходим бириктирилган. Айни пайтда мутасад-
дилар жойларга чиқиб, хатлов ўтказмоқда. 

Маълумотларга кўра, Тошкент вилоятидан Тошкент 
шаҳрига ўтаётган ҳудудларда 42 та МФЙ мавжуд бўлиб, 
бугунги кунда уларда 95 872 киши истиқомат қилади. 
Шунингдек, 2 025 ўринли 15 та мактабгача таълим таш-
килоти, 8 756 ўринга эга 16 та умумтаълим мактаби ва 
6 та оилавий поликлиника мавжуд. 1 421 та кичик тад-
биркорлик субъекти саноат, хизмат кўрсатиш ва сервис 

маЖбуРиЙ ме²натга ªРин Йª¯Жиззах вилоятининг 
бепоён далаларида ҳам 
пахта ҳосилини йиғиб олиш 
ишлари авж паллага кирган. 
Жорий йилда вилоятдаги 
агрокластерлар ва фермерлар 
ўртасида салкам 256 минг 
600 тонна пахта етиштириш 
бўйича  фючерс шартномалар 
имзоланган. Аграр соҳа 
мутахассислари  ва уста 
миришкорлар фикрича, 
вилоятнинг пахтачиликка 
ихтисослаштирилган 
туманларида ана шу 
шартномани ортиғи 
билан бажарадиган ҳосил 
етиштирилган. Энди ҳамма 
гап заҳматли меҳнат маҳсули 
бўлмиш мана шу бойликни 
нест-нобуд қилмасдан 
йиғиштириб олишда 
қолмоқда.

Худойберди  КАримоВ, 
“Янги Ўзбекистон” мухбири

тоШкент Ша²Ри ²уДуДи 
кенгаЙмо¯Да

Пойтахтимиз аҳолиси сонининг 
йил сайин ошиб бориши унда янги 
ижтимоий соҳа объектларини 
қуриш, ишлаб чиқариш ва 
хизмат кўрсатиш корхоналарини 
ташкил этиш, маданий ва дам 
олиш масканларини кўпайтириш 
чораларини кўришни талаб 
этмоқда. 
Биргина мисол, жорий йилнинг 
1 июль ҳолатига кўра, 
Тошкент шаҳри аҳолиси сони 
2 737,2 минг кишини ташкил этиб, 
шу йил бошига нисбатан 42,8 минг 
кишига ўсган. Аҳолининг зичлиги 
эса 1 километр квадрат майдонга 
7 564 кишини ташкил этмоқда.

ирода ТоШмАТоВА,
“Янги Ўзбекистон” мухбири

соҳаларида фаолият юритяпти.
Хатлов жараёнлари тизимли тарзда, аниқ маълумотлар 

асосида ўтказиляпти. Аммо жараёнда фуқароларни бошқа 
масала — уларга тегишли кадастр ҳужжатлари ва рўйхат-
га олишнинг қандай ҳал этилиши билан боғлиқ ишлар қи-
зиқтираётгани табиий. Ахир яшаш манзилининг ўзгариши 
озмунча вақт ва харажат талаб этадиган жараён эмас. 

— Ҳудудларни ўзгартириш, хусусан, Тошкент шаҳри 
таркибига ўтказилаётган қишлоқ хўжалигига мўлжал-
ланган (суғориладиган) ерларни бошқа мақсадлар учун 
ажратиш масалалари-
нинг бари қонунчиликда 
белгиланган тартибда 
ҳал этилади, — дейди 
Давлат кадастрлари па-
латаси Тошкент шаҳри 
бошқармаси бошлиғи  
Жасурбек Каримов. — 
Ҳукуматнинг тегишли 
қарори билан Тошкент 
вилояти ва шаҳрининг 
бир-бирига ўтказилаёт-
ган ҳудудларида яшовчи 
аҳоли хатловдан ўтказиш орқали янги манзил бўйича 
қайта рўйхатга олинади. Вилоят ва шаҳар маҳаллий 
бюджетининг ҳамда ижтимоий-иқтисодий ривожланти-
ришнинг прогноз параметрлари қайта кўриб чиқилиб, 
тегишли ўзгартиришлар киритилади. Аҳоли ва юридик 
шахсларнинг кўчмас мулклари кадастр ҳужжатлари-
га ўзгартиришлар қилинади. Уларнинг автотранспорт 
воситаларини рўйхатдан ўтказиш, давлат рақамларини 
ўзгартириш ва гувоҳнома бериш каби масалалар ҳал 
этилади. Қонунчиликка кўра, аҳолига тегишли жойда ўз-
гартириш кузатилсагина кадастр ҳужжатлари тўлов асо-
сида расмийлаштириб берилади. Тошкент вилоятидан 
Тошкент шаҳри ҳудудига ўтаётган бино ва иншоотлар 
фуқаро мурожаат қилганида ҳудуди ўзгаришсиз бўлса, 
текин расмийлаштирилади. 

Шунингдек, Тошкент вилоятининг Тошкент шаҳрига 
ўтказилаётган тегишли ҳудудларидаги сайлов округ-
ларидан сайланган халқ депутатлари тегишлича 
Тошкент шаҳри халқ депутатлари ҳисобланиши бел-
гиланмоқда. Мазкур ҳудудларнинг муҳандислик-ком-
муникация ва йўл инфратузилмасини яхшилаш, ижти-
моий соҳа объектларини барпо этиш масалалари ҳам 
ҳукуматнинг алоҳида қарори билан ҳал этилиши кўзда 
тутилган. Демак, ҳудудларни ўзгартириш билан боғлиқ 
бу каби ўзгариш ва янгиланишлар аҳоли турмуш ша-
роитини ошириш, ишлаб чиқариш ва хизмат кўрсатиш 
соҳаларини кенгайтириш, хорижий инвестицияларни 
кенг жалб этиш, шаҳар экспорт салоҳиятини ошириш, 
муҳандислик-коммуникация ва йўл инфратузилмаси 
объектларини янада яхшилашга хизмат қилади. 

Давлат солиқ қўмитаси ҳузуридаги Кадастр агентли-
ги топшириғига мувофиқ, Тошкент вилоятидан Тошкент 
шаҳрига ўтаётган ҳудудларнинг хатлов ишлари жорий йил 
31 декабрига қадар якунига етказилиши белгиланган.

ОРОЛ БА¢РИДАГИ СУ¥БАТЛАР
уч аВЛоД ВакиЛЛаРини биР ЖоЙга ЖамЛаДи

Нуронийлар ёшларнинг маънавий устози. 
Кўпни кўрган кексаларимизнинг суҳбатига 
қулоқ тутиш, ҳаёт тажрибасини ўрганиш ёшлар 
учун катта ҳаётий мактаб. 
Ҳа, кекса авлод вакилларининг бой ҳаёт 
тажрибаси ҳамма даврларда ҳам ёшлар 
учун беқиёс ибрат мактаби, уларнинг панду 
насиҳатлари маънавият сарчашмаси бўлиб 
хизмат қилган. Бу мавзу азим Мўйноқда бўлиб 
ўтган уч авлод вакиллари учрашувининг 
мазмунини ташкил этди. 

— Орол денгизининг қуриган қисми-
дан йилига 150 миллион тонна тузли 
чанг-тўзон ҳавога кўтарилиб, 1 000 ки-
лометргача учиб боради. Натижада 
бутун дунёда экологик муаммони кел-
тириб чиқаради. Денгизнинг қуриган ер 
майдони 6 миллион гектарни ташкил 
этадиган бўлса, бунинг 3,2 миллион гек-
тари Ўзбекистон ҳудудига тўғри келади, 
— дейди академик Зиновий Новицкий. 
— Чиндан ҳам Орол денгизининг қури-
ган тубида “яшил қопламалар” — ҳимоя 
ўрмонзорларини барпо этиш ишларида 
барча астойдил меҳнат қилди. Қишнинг 
қаҳратон совуғига қарамасдан кенг 
кўламли ишлар амалга оширилди. Сак-
совул ва бошқа чўл ўсимликларидан 
иборат ўрмонзорлар пайдо бўлди. Биз-
нинг меҳнатларимиз бесамар кетмади. 
Натижа бор. Бугунги уч авод вакиллари 
Оролга ташриф буюриб, бажарилган 
ишларни ўз кўзлари билан кўриш имко-
ниятига эга бўлмоқда. Барчага намуна 
бўладиган бундай кўламдор лойиҳалар 
келажак авлод учун мотивация бўлади 
десам, янглишмайман.  

Учрашув чоғида мамлакатимизда ин-
сон омилига юксак эътибор берилаёт-
гани, жамиятимизнинг ҳар бир аъзосига 
ғамхўрлик, меҳр-оқибат кўрсатилаётгани, 
инсон қадр-қиммати, унинг орзу-ниятлари 
рўёбга чиқаётгани бот-бот таъкидланди.

Ёши улуғ отахон ҳамда онахонлар 
ҳаёти ва меҳнат фаолияти давомида 
тўплаган бой тажрибаси, ёшлик даври-
даги ўзига хос қийинчиликлар, меҳнат 
палласидаги машаққатлар, ниҳоят ну-
ронийлик пайтида кўрсатилаётган ҳур-
мат-эҳтиром ҳақида ўз дил сўзларини, 
самимий фикрларини билдирди. Эл- 
юрт равнақи йўлида бир-бирига яқин 
кўмакчи, камарбаста бўлиш лозимлиги 
уч авлодга мансуб юртдошларимиз ўр-
тасида кечган самимий суҳбатларнинг 
бош мавзусига айланди. 

— Тадбирда иштирок этиб, самимий 
суҳбатдан кўнглимиз яшнади, — дейди 
Ўзбекистон ва Қорақалпоғистон халқ 
артисти Гулхатича Айимбетова. — Қирқ 
йилдан зиёд вақт мобайнида санъат 
соҳасида хизмат қилиб келяпмиз. Бу-
гунги учрашувда ўзимизнинг ҳаётий ва 
иш тажрибамиз ҳақида ёшларга батаф-

сил сўзлаб беришга ҳаракат қилдик.  
Бундай учрашувлар кекса ва ёш авлод 
вакилларини бир-бирига яқинлаштира-
ди, ёшларда эртанги кунга ўзгача илҳом 
ва иштиёқ бағишлайди.

Ёшлар ҳам саҳро бағридан инсон ақлу 
заковати ва меҳнати натижасида пайдо 
бўлган яшил саксовулзорларни кўриб ҳай-
ратини яширмади. Кексаю ёшнинг қалбида 
эзгуликни, келажакка умидни янада мус-
таҳкамлаган бу яшиллик иштирокчилар-
нинг дилидагини тилига кўчирди. 

— Бугунги янгиланишлар, тез фур-
сат ичида юз бераётган жараёнлар 
иштирокчиси бўлганимиздан, унга ўз 
ҳиссамизни қўшаётганимиздан ғурурла-
намиз, — дейди Тошкент ахборот тех-
нологиялари университети Нукус фили-
али магистранти Шарьяр Жақсиликов. 
— Биз Орол денгизининг тўлқинларини 
кўрмаганмиз. Лекин бугунги учрашув 
чоғида нуроний отахонлар суҳбатида 
кўп маълумотларга эга бўлдик. Орол 
денгизи қуригани билан Мўйноққа янги 
ҳаёт кириб келганлигини ўз кўзлари-
миз билан кўриб, гувоҳига айландик. 
Мен Мўйноқ тумани қишлоқ хўжалиги-
да фойдаланиладиган сувни ахборот 
технологиялари ёрдамида излаб топиш 
бўйича илмий иш олиб бормоқдаман. 
Келажакда ушбу ҳудудни кўкаламзор-
лаштиришга ўз ҳиссамни қўшмоқчиман.      

Оролда амалга оширилган ишлар-
дан сўзловчи кўргазмалар, махсус тех-
никалар намойиши, миллий маданият 
ва анъаналар билан танишув ҳам айни 
тадбир дастуридан ўрин олди.

Оролнинг яшил саксовулзорларидан 
завқ олиб илҳомланган тадбир ишти-
рокчилари халқлар дўстлиги, миллат-
лараро тотувлик ва бугунги фаровон 
кунларни энг баланд авжларда куйлаб, 
ўз кўнгил кечинмаларини ашулалар 
орқали ифодалади. Ўзбек, қорақалпоқ, 
қозоқ, туркман, рус ва бошқа халқлар 
миллий куй-қўшиқ ва рақслари барчага 
бирдек завқ бағишлади. 

Орол бағрида кечган учрашув бар-
ча қатнашчиларда бир умрга татийди-
ган таассурот қолдирди. Бу ерда ҳукм 
сурган ўзгача шукуҳ ҳаммага янги орзу, 
ният, мақсад ва ишонч бахш этди. Янги 
ташаббуслар, ғоялар илгари сурилди. 

минажатдин қУТЛимУрАТоВ,
“Янги Ўзбекистон” мухбири

— Мажбурий меҳнатга, жумладан, 
корхона ва ташкилотларнинг ишчи-хо-
димларини уларнинг ихтиёрига хи-
лоф равишда далага чиқишга ундаш-
га йўл қўйилмайди. Чорак миллион 
тоннадан ортиқ ҳосилни йиғиштириб 
олишнинг эса ўзи бўлмайди, албатта, 
— дейди вилоят ҳокими ўринбосари 
Ойбек Ашурматов. — Бу борада қатъ-
ий қарорга келганмиз. Бирор киши ўзи 
хоҳламаса далага чиқмайди. Бунинг 
учун, биринчи галда, машиналар ёрда-
мида пахта теришга алоҳида эътибор 
қаратамиз. Ушбу мавсумда 125,5 минг 
тонна ёки умумий ҳосилнинг тенг ярми 
механизмлар ёрдамида йиғиштириб 
олинади. Айтиш жоизки, бу натижа  
кейинги  тўрт-беш йилдаги энг юқори 
кўрсаткич бўлади. Чунки 400 дан ортиқ 
пахта териш машинаси мавсумга шай 
қилинган, жумладан, 7 минг 640 гектар 

майдондаги ғўза айнан машина тери-
ми учун махсус тайёрлаб қўйилган.  

Шу ўринда айтиш жоизки, жорий 
мавсумда иштирок этадиган пахта 
териш машиналарининг катта қисми 
агрокластерлар ва фермерлар ҳисо-
бига тўғри келмоқда. Бу борадаги кўр-
саткич мос равишда 170 ва 182 тани 
ташкил этади. Биргина “Дўстлик агро-
сервис” МТП жамоасида юқори унум-
ли “Кейс-2022” русумли 45 та комбайн 
мавжуд. 

Шу пайтга қадар Жиззах вилоятида 
қўл кучи камлиги сабабли пахта тери-
ми мавсуми чўзилиб кетгани, етишти-
рилган ҳосилнинг катта қисми далада 
қолиб, исроф бўлгани рост гап. Бунинг 
устига, пахта экилган майдонларнинг 
аҳоли яшаш пунктларидан узоқлиги 
ҳам мавсумнинг уюшқоқлик билан ўти-
шига салбий таъсирини ўтказар эди. 

Жорий мавсумда бу борадаги муаммо 
ва камчиликларни бартараф қилиш чо-
ралари кўрилмоқда.

— Битта киши бир ой давомида ўр-
тача 1,5 тонна пахта теради, деб ҳи-
соблайдиган бўлсак, 130 минг тонна 
ҳосилни йиғиштириб олиш учун 100 
минг нафарга яқин теримчи жалб қи-
линиши зарур, — дейди вилоят пахта 
мониторинги маркази бошлиғи Бекзод 
Бердибеков. — Бугун замон ўзгарган, 
юртдошларимиз ҳақ-ҳуқуқларини яхши 
билади. Иш ҳақи, меҳнат ва яшаш 
шароити, бошқа қулайликлар талаб 
даражасида бўлмаса, ҳеч ким далага 
чиқмайди.

Жиззахда пахта йиғим-терими 
мавсуми ана шу талаблардан келиб 
чиқилган ҳолда ташкил қилинмоқда. 
Биринчи галда, теримчиларнинг 
барчаси билан меҳнат шартнома-

си тузилишига эътибор қаратилди. 
Юртимизнинг бошқа ҳудудларидан 
келиб пахта тераётганларга 500 
минг сўмдан бир марталик бўнак 
маблағлари берилмоқда. 300 га яқин 
дала шийпони таъмирланди, яна 
шунча дала чодирлари қурилди, 
мингга яқин аҳоли хонадонида 15 
минг нафар теримчига мўлжаллан-
ган турар жой ҳозирланди.

— Бундан ташқари, терим мавсуми-
да зарур бўладиган жиҳозлар етарли 
даражада ҳозирлаб қўйилган, —  дейди 
вилоят ҳокимлиги қишлоқ ва сув хў-
жалиги котибияти мудири Ваҳоб Нор-
боев. — Шунингдек, уларни узлуксиз 
равишда озиқ-овқат маҳсулотлари 
билан таъминлаш учун шарт-шароит 
яратилади. Энг илғор теримчиларни 
рағбатлантиришга ҳам алоҳида эъти-
бор қаратилмоқда.

— Банкимизнинг жойлардаги бўлим 
ва филиаллари “Пахта — 2021” мавсу-
мига жиддий тайёргарлик кўришди, — 
дейди “Агробанк”нинг Жиззах вилояти 
бошқармаси бўлим бошлиғи ўринбо-
сари Озодбек Сайдиев. — Мавсумда 
иштирок этаётганларнинг барчаси иш 
ҳақини ҳар беш кунда қўлига олади. 
Теримчилар хоҳлашса, терган пахта-
си учун пулларини бир кундан кейин 
даланинг ўзидаёқ санаб олишлари 
мумкин. Бунинг учун банкнинг 115 на-
фар ходими, 100 дан ортиқ техникаси 
ишга шай турибди.

Бир сўз билан айтганда, санаб ўтил-
ган чора-тадбирларнинг ҳаммаси Жиз-
зах вилоятида пахта йиғим-терими мав-
сумининг кўнгилдагидек ўтиши, ушбу 
ўзига хос умумхалқ ишида иштирок 
этаётган ҳар бир фуқаронинг доимий 
эътиборда бўлиши, энг муҳими, бирор 
шахснинг ишга мажбуран жалб этилмас-
лигини таъминлаш мақсадини кўзла-
моқда. Бошқача айтганда, далага чиққан 
ҳар бир инсон ўз ихтиёри билан пахта 
теради. Бажараётган юмуши ўзи, рўзғо-
ри фаровонлиги учун самара беришига 
ишонган ҳолда чаноқларга қўл узатади.

МАзкуР QR-кОДНИ СкАНеР ҚИЛИШ 

Глобализация даври ёшлари учун 
қаҳрамон намунасини юзага чиқариш, 
давр ёшларига идеал шахсларни, ўзла-
рига замондош бўлган мотиваторларни 
кўрсатиб бериш осон иш эмас. 

Аксарият ҳолларда биз замонамиз 
қаҳрамонларини китоблардан, ўтмиш-
дан излаймиз. Шубҳасиз, илдизи бақув-
ват, ота-боболари, момолари буюклик 
намуналарини кўрсатиб, дунёга дарс 
берган миллатмиз. Бироқ аждодлар 
даҳоси билан фахрланиш билангина 
чегараланиш хато бўлади. Инсон яшаб 
турган замонасининг бир қадам олдин-
ги шахси бўлишга интилиши зарур. Ёш 
авлоднинг олдинги сафларда бўлиши, 
улкан зафарларни қўлга киритиши учун 
уларга тимсоллар зарур. Аслида за-
монамиз қаҳрамонлари ўз ёнимизда, 
маҳалламизда, юртимизда яшаётир...

Токиода ўтказилган ёзги Олимпи-
ада ва Паралимпиада мусобақалари 
юртимиз учун қувонарли натижаларга 
бой бўлди. Сайёрамизнинг 206 мам-
лакатидан спортчилар ғолиблик учун 
кураш олиб борган Олимпиада ўйин-
ларида Ўзбекистон делегацияси 3 ол-
тин ва 2 бронза медаль билан якунда 
умумжамоа ҳисобида 32-ўринни эгал-
лади. 

Жаҳоннинг 168 давлатидан 4400 
спортчи қатнашган Паралимпия ўйин-
ларида эса Ўзбекистон делегацияси   
8 олтин, 5 кумуш ва 6 бронза, жами  
19 медални қўлга киритган ҳолда умум-
жамоа ҳисобида 16-ўринни эгаллади. 

Спортчи қизларимиз Нозимахон 
 Қаюмова, Моҳигул Ҳамдамова, София 
Бурҳонова, Асила Мирзаёрова, Гулжа-
ной Наимова, Роза Қўзиева, Парвина 
Самандарова, Нурхон Қурбонова, 
Нафиса Шерипбоева, Шоҳсанам 
 Тошпўлатова ушбу матонатли ғалаба-
лари билан миллионлаб қизларимизга 
кўтаринки руҳ ва мақсадларига етиш 
йўлида куч-қувват узатувчи мотиватор-
ларга айланди.

Улар билан суҳбатлашиш, матбуотда 
интервьюларини ўқиш, тинглаш асно-
сида хулосага келдимки, ҳақиқатан ҳам 
ҳар бир олимпиадачимиз Ватанини, ои-
ласини ва спортни қаттиқ яхши кўради, 
тоза кўнгил билан ихлос қилади. Энг 
муҳими, Ватанимиз янада юксалиши, 
номи дунё саҳналарида янграши учун 
матонат ва жасорат кўрсатиш уларнинг 
ҳаётий шиори!

Қашқадарёлик Асила Мирзаёрова 
болалигидан турли спорт ва мусиқа 
тўгаракларига фаол қатнашадиган 
соғлом қиз бўлган. 9-синфни тугатаёт-
ган пайтда оромгоҳда коптокдан кучли 
зарба олади ва кўз пардаси кўчиши со-
дир бўлади. Муолажалар наф бермай, 
Асиланинг кўзи кун сайин хиралашиб 
бораверади. Унинг журналистлар би-
лан бўлган суҳбатларини ўқиб, бир она 
сифатида тўлқинландим, фахрландим. 

замонамиз ЁШЛаРининг 
мотиВатоРЛаРи

“Овозга қараб сакрашни ўргана-
ман деб 4-5 марта оёғим гипс қилин-
ган. Дастлаб мураббийим — енгил 
атлетика бўйича Ўзбекистон мил-
лий паралимпия жамоаси бош мура-
ббийи Сардор ака Абдухолиқовнинг 
ёнига бориб, мени жамоасига оли-
шини сўраганимда, у: “Ташқи кўри-
нишинг умуман спортчиларга тўғри 
келмайди, лекин жасоратинг сабаб 
сени, албатта, чемпион қиламан”, 
деганди. Шундан сўнг шуғулланиш-
ни бошлаганман”, дейди Асила суҳ-
батда. Устоз нинг шогирд иқтидори ва 
жасоратига берган таърифи ва баҳоси 
мана қандай улкан натижани кўрсат-
ди! Қойил қолиб, ҳайратланиш мум-
кин, холос.

Яна бир спортчимиз  Гулжаной Наи-
мова мукофот пулига ота-онасини Ҳаж 
сафарига олиб боришни, қолаверса, 
Меҳрибонлик уйларига совға-салом 
улашишни ният қилган. 

“Ўйинлар жуда шиддатли бўлди. 
Ҳозир Ўзбекистонда бўлсам ҳам ҳали 
танамда ҳис қиляпман. Бошқаларга 
ҳам кучли бўлишни, меҳнат қилганда 
охиригача қилишни, чарчаганда сабр 
қилишни айтаман”, дейди Гулжаной. 

Ёшларимиз тинимсиз жисмоний 
машқлар, кучли руҳий тайёргарлик би-
лан бирга, кўнгил тозалиги, нияти пок-
лиги, мустаҳкам ирода билан қаттиқ 
меҳнат қилинса, эзгу мақсадга эришиш 
мумкинлигини Гулжаной каби қизлар 
мисолида кўриб турибди, деб ўйлай-
ман. 

Дунё жамоатчилиги, халқимиз гу-
воҳ бўлиб турибдики, ғолиб ва сов-
риндорларга ҳам, уларнинг барча 
қийинчилик ларни енгиб ўтишида 
беқиёс ҳисса қўшган мураббийла-
ри ва ота-оналарига алоҳида ҳур-
мат-эъзоз кўрсатилди.

Эндиликда олдимизда Токиода 
 Ўзбекистон байроғини баланд кўтар-
ган спортчиларимизни халқимиз, хусу-
сан, ёшларимизга яқиндан таништи-
риш, уларнинг матонатларини ўрнак 
ва ибрат қилиб тарғиб этиш вазифаси 
турибди. 

Биз бу борада ўз вазифаларимиз-
ни белгилаб олдик. Бироқ Ватан иф-
тихорларининг матонат ва жасорати 
тарғиботи, “Матонат мактаблари” яра-
тилиши фалсафаси, бу ислоҳотлар 
ёшларимиз онгу шуурига, қалбига таъ-
сир кўрсатишига эришиш учун мамла-
катнинг ҳар бир вакили тарғиботчига 
айланиши зарур. Бу хайрли ҳаракат 
турли вазирлик, идоралар, ёшлар, хо-
тин-қизлар, нуронийлар жамоатчилик 
вакиллари билан бирга, маҳалла ва 
оила бағрида яшаётган ота-оналар, 
устоз-мураббийлар ва яқинларнинг 
ҳам умумий ҳаракатига айланишига 
умид қиламан.

Баъзан жамоатчилик орасида 
бош қа соҳалардан кўра, спортга эъ-
тибор ва рағбат кучлироқ экани юза-
сидан фикрлар эшитаман. Аслида 
спорт шунчаки жисмоний ҳаракатлар 
мажмуи эмас, ўзига хос ҳаётий фал-
сафа ўлароқ инсоннинг жисми билан 
бирга руҳини ҳам тоблаб боришини 
унутмаслигимиз керак. Ахир, ма-
шаққат, жисмоний тайёргарликлар 
заҳмати ва руҳий тетикликдан сўнг-
гина ғалабага эришилади. 

Ҳаётий қийинчиликларга таслим бўл-
маслик, иродани бақувват қилиб, юксак 
инсоний фазилатлар билан яшаш, ен-
гил-елпи ҳаётга учмаслик, момомерос 
ор-номус, ҳаё-ибо фазилатларини ўзи-
да мужассам қила олиш ёшларимизни 
 Ватаннинг ифтихорига, чексиз фахрига 
айлантиради. Ўз ўрнида, юртимиз ёшла-
ри, хусусан, хотин-қизларнинг адабиёт, 
санъат, илм-фан, спорт ва ижтимоий- 
сиёсий жабҳалардаги истеъдодлари му-
носиб рағбатлантирилиши, албатта, ўз 
самарасини бераверади, деб ишонаман.

Гулнора мАрУФоВА, 
маҳалла ва оилани қўллаб-
қувватлаш вазирининг 
биринчи ўринбосари, 
Ўзбекистон республикасида 
хизмат кўрсатган ёшлар 
мураббийси

2021 йил 16 сентябрь, 185-сон 5Жамият

ТАъЛим ТАрАққиЁТи

иФТиХор

Шу нуқтаи назардан мамлакатимиз таълим-тар-
бия тизимини янада такомиллаштириш, илм-фан 
соҳаси ривожини жадаллаштириш, хусусан, халқ 
таълими ходимлари малакасини ошириш тизи-
мини тубдан ислоҳ қилиш мақсадида жорий йил   
25 январь куни Ўзбекистон Республикаси Президен-
тининг “Халқ таълими соҳасидаги илмий-тадқиқот 
фаолиятини қўллаб-қувватлаш ҳамда узлуксиз 
касбий ривожлантириш тизимини жорий қилиш 
 чора-тадбирлари тўғрисида”ги қарори имзоланди. 

Қарорда малака ошириш тизимини тубдан янги-
лайдиган, таълимдаги муаммоларни ҳал қиладиган, 
яқин беш йилда натижасини кўрсатадиган ва кейинги 
тараққиёт даражасини белгилаб берадиган мақсад-
лар қамраб олинди.

Мазкур қарор билан халқ таълими ходимларини 
узлуксиз касбий ривожлантириш тизимини янада та-
комиллаштириш бўйича “Йўл харитаси” тасдиқланди. 
Унда халқ таълими ходимларини узлуксиз касбий ри-
вожлантириш тизимининг меъёрий-ҳуқуқий базасини 
такомиллаштириш, тизимда таълим сифати ва сама-
радорлигини ошириш, халқ таълими ходимларини 
қайта тайёрлаш ва уларнинг малакасини ошириш, 
таълим ташкилотларини илмий даражали кадрлар 
билан таъминлаш ва илмий-тадқиқот фаолиятини 
ривожлантириш, таълим муассасаларининг мод-
дий-техник базасини мустаҳкамлаш ва ривожланти-
риш бўйича аниқ вазифалар белгилаб берилди.

вазифалар ижроси —
муваффақият гарови

Бугунги кунда халқ таълими тизимида 500 мингдан 
зиёд ўқитувчи, мутахассис ва раҳбар ходимлар фа-
олият кўрсатмоқда. Уларнинг касбий малакасини 
оширишнинг шаклланган тизимини ислоҳ қилиш 
мазкур тизим фаолиятини тартибга солувчи кўплаб 
меъёрий ҳужжатларни танқидий таҳлил қилиш, та-
комиллаштириш ва мутлақо янги ҳужжатлар ишлаб 
чиқишни тақозо қилади. Шунинг учун ҳам халқ таъ-
лими ходимларини узлуксиз касбий ривожланиш 
тизимининг меъёрий-ҳуқуқий базасини такомил-
лаштириш асосий вазифалардан этиб белгиланди. 
Ушбу вазифалар ижроси юзасидан халқ таълими 
вазирлиги раҳбарлигида институтимиз мутахассис-
лари томонидан 20 дан ортиқ ҳужжат ишлаб чиқилди 
ҳамда Вазирлар Маҳкамаси ҳузуридаги Таълим си-
фатини назорат қилиш давлат инспекцияси, Иннова-
цион ривожланиш вазирлиги, Иқтисодий тараққиёт 
ва камбағалликни қисқартириш вазирлиги, Фанлар 
академияси, Олий аттестация комиссияси, Бандлик 
ва меҳнат муносабатлари вазирлиги, Олий ва ўрта 
махсус таълим вазирлиги каби қатор ташкилотлар 
билан биргалиқда тасдиқланди.

Халқ таълими тизимининг, хусусан, умумий ўрта 
таълимнинг савияси кўп жиҳатдан унда фаолият 
кўрсатаётган ходимларнинг касбий салоҳияти билан 
белгиланади. Мактабдаги таълим сифати ундаги ўқи-
тувчиларнинг савиясидан юқори бўлолмайди. Ушбу 
объектив ҳақиқатлар тизимдаги, хусусан, мактаблар-
даги таълим сифати уларда фаолият кўрсатаётган 
ходимларнинг касб маҳоратига боғлиқлигини ифо-
далайди. Шунинг учун ҳам қарорда белгиланган ва-
зифаларнинг аксарияти айнан халқ таълими ходим-
ларининг касбий ривожлантириш тизимини ислоҳ 
қилишга қаратилган. 

Ушбу йўналишда халқ таълими ходимлари мала-
касини оширишнинг амалда бўлган ва 3-5 даврийлик-
ка асосланган ҳамда замон талабларига жавоб бера 
олмаётган тизимини тубдан ислоҳ қилиш бўйича бел-

гиланган вазифалар ижроси таъминланди. 2021 йил 
март ойидан бошлаб халқ таълими ходимларининг 
ҳар йили малакасини оширишни кўзда тутувчи Узлук-
сиз касбий ривожлантириш тизими жорий этилди.

Мазкур тизим халқ таълими муассасалари педагог-
ларига 36 соат, раҳбар ва мутахассис ходимларга 30 
соат ҳажмдаги малака ошириш дастурларини улар 
истаган вақт ва жойда ўзлаштириш имкониятини бе-
ради. Бу тартибга кўра, ходимлар малака ошириш 
учун аввалдан белгилаб қўйилган ва ўзгартирилиши 
мумкин бўлмаган ҳудудий малака ошириш муасса-
сасида белгиланган муддатда малака ошириш маж-
буриятидан озод қилиниб, хоҳлаган ихтисос лашган 
таълим муассасасида, жумладан, педагогик йўна-
лишдаги олий таълим муассасаси  ва нодавлат таъ-
лим муассасаларида ҳам малака ошириш имкония-
тига эга бўлди. Тақдим этилган яна бир қулайлик  
— “Узлуксиз касбий таълим” махсус электрон плат-
формаси педагогларнинг мустақил таълим олиши 
учун чексиз имкониятлар яратди. Бундан  тўлақонли 
фойдаланиш учун малака ошириш таълимида кре-
дит модуль тизими жорий этилди. Унга кўра, ходим 
малака ошириш дастурини хоҳлаган вақт, муддат ва 
сураътда ўзлаштириши ва белгиланган кредитлар-
ни тўплаши мумкин. Белгиланган кредит балларини 
нафақат тасдиқланган малака ошириш курсларида, 
балки ўзларининг касбий эҳтиёжидан келиб чиқиб 
мақсадли, муаммоли ва муаллифлик курсларида ҳам 
ўқиш орқали тўплаши мумкин.

Ислоҳотлар илмий-тадқиқотлар 
натижаларига асосланади

Ҳар қандай ислоҳот пухта ва илмий жиҳатдан 
асосланган режаларга мувофиқ амалга оширилади. 
Институтимиз ўз илмий фаолиятини халқ таълими 
тизимида мавжуд муаммоларни ўрганишдан бошла-
ди ва ўрганишлар натижасида 26 та илмий муаммо 
аниқланди.  

Институт таркибидаги 6 та илмий-тадқиқот бў-
лимининг ихтисослашувидан келиб чиқиб, мазкур 
муаммолар бўйича илмий изланишлар бошлаб 
юборилди. Бунда ҳар бир муаммони ҳал қилишда 
алоҳида лойиҳа сифатида ёндашув асосида, олиб 

борилаётган тадқиқотлар амалий натижалар билан 
тугашига ва улар тизим фаолиятига амалда жорий 
этилишига алоҳида эътибор қаратилмоқда.  

Жумладан, халқ таълими ходимларининг касбий 
стандартларини яратиш билан боғлиқ муаммолар 
“Умумий ўрта таълим мактаб ўқитувчисининг касбий 
стандартини амалиётга татбиқ этиш бўйича методик 
қўлланма яратиш ва тренер-тестологларни тайёр-
лаш” лойиҳаси, халқ таълими ходимларининг узлук-
сиз касбий ривожланиш таълимини жорий этишга 
доир муаммолар “UPGRADE” лойиҳаси, мактаблар-
даги таълим сифати ва ўқувчиларнинг билим савия-
сини баҳолашга доир муаммолар “Умумтаълим муас-
сасалари битирувчиларининг она тили (ўзбек тили) 
фани бўйича малакасини баҳолаш ҳамда 14 та фан-
дан тест тизимини ишлаб чиқиш” каби қатор лойиҳа-
ларни амалга ошириш орқали ҳал этилмоқда.

Мазкур лойиҳаларни бажаришда нафақат инсти-
тутимиз илмий ходимлари, шу билан бирга, танлов 
асосида саралаб олинган малакали ўқитувчилар ва 
соҳа мутахассислари ҳам муваффақиятли иштирок 
этмоқда.

2022 йилда мактаблардаги таълим сифати PISA 
халқаро баҳолаш дастури доирасида ўрганилади. 
Мазкур ўрганиш ва баҳолашда мамлакатимиз илк 
бор иштирок этишини инобатга олсак, ўқувчи ва ўқи-
тувчиларнинг мазкур тадқиқотларга муносиб тайёр-
гарликка эга бўлишини таъминлаш муҳим аҳамиятга 
эга. Ушбу долзарб муаммони ҳал қилиш учун инсти-
тутимизда “STesting” лойиҳаси амалга оширилмоқда. 
Лойиҳа натижасида халқаро баҳолаш дастурлари 
(PISA, TIMSS, PIRLS) доирасидаги топшириқларни 
ўзида мужассам этган тренажёр тест платформаси 
ишлаб чиқилди ва ўқувчиларни халқаро тадқиқотлар-
га тайёрлаш учун видеоролик лар яратилмоқда. 

Институтда амалга оширилаётган илмий-тадқиқот 
ишларига халқ таълими ходимларини қайта тайёр-
лаш ва уларнинг малакасини ошириш ҳудудий мар-
казларининг профессор-ўқитувчилари ҳам фаол 
жалб этилаётир. Жумладан, Самарқанд вилоят ҳу-
дудий маркази профессор-ўқитувчилари томонидан 
бошланғич синф ўқитувчиларини узлуксиз касбий 
ривожлантиришни ташкил этиш ва такомиллашти-

ришга доир лойиҳа муваффақиятли амалга оширил-
моқда. Илмий-тадқиқот ишларини олиб бориш ва ри-
вожлантириш учун малакали кадрлар етиштиришга 
ҳам алоҳида эътибор қаратилмоқда. 

Институтда фаолият кўрсатаётган докторантурада 
бугунги кунда 6 нафар таянч докторант ва  15 нафар 
мустақил илмий-тадқиқотчи таълимни ривожланти-
ришнинг долзарб муаммоларига доир мавзуларда 
илмий изланишлар олиб бормоқда. 2020 йилнинг ав-
густ ойидан шу кунга қадар институт илмий ходимла-
ри, докторант ва мустақил тадқиқотчилар томонидан 
битта докторлик, 5 та фалсафа доктори илмий дара-
жасини олиш учун диссертациялар муваффақиятли 
ҳимоя қилинди. Кадрлар тайёрлашда узвийликни таъ-
минлаш мақсадида 2021–2022 ўқув йилидан бошлаб 
институтда “Таълим менежменти” ва “Катталар таъли-
ми” мутахассисликлари бўйича магистратура ўз фао-
лиятини бошлади. 

Таълимни ривожлантириш йўлида 
ҳамкорлик 

Юқорида қайд этилган қарорда халқ таълими 
соҳасига доир муаммоларни ҳал қилишда турли ва-
зирлик ва идоралар билан ҳамкорликда амалга оши-
риладиган вазифалар алоҳида белгиланган. Улар-
нинг вазирлигимиз билан биргаликда қабул қилган 
қўшма қарорлари ва чора-тадбирлари халқ таълими 
ходимларининг узлуксиз касбий ривожланишини йўл-
га қўйишда алоҳида аҳамият касб этади. Масалан, 
Инновацион ривожланиш вазирлиги томонидан док-
торантурага квоталарни ошириш, докторант ва ил-
мий-тадқиқотчиларни хорижий илмий стажировкага 
юбориш, институт илмий-тадқиқотчиларига халқаро 
илмий ахборот базаларидан фойдаланиш имкония-
тини яратиш борасида амалий ёрдам кўрсатилаётган 
бўлса, Давлат статистика қўмитаси томонидан инс-
титут илмий изланувчиларига кўп йиллик статистик 
маълумотлардан фойдаланиш имконияти яратилди. 

Бу маҳаллий ҳамкорлик намуналари бўлса, 
халқаро илмий ҳамкорлик бўйича амалга оширила-
ётган ишлар ҳам талайгина. Бугунги кунда институт 
10 дан ортиқ халқаро ташкилотлар ва хорижий таъ-
лим ҳамда илмий-тадқиқот муассасалари билан ил-

мий изланишлар соҳасида ҳамкорлик тўғрисидаги 
меморандумлар имзолаган. Пандемия шароитидан 
келиб чиқиб ҳамкорлик тадбирлари вебинарлар, 
онлайн учрашувлар, конференциялар шаклида 
амалга оширилмоқда. Келгусида илмий-тадқиқот-
чилар, докторант ва стажёрларни алмашиш дас-
турларини амалга ошириш ҳам режалаштирилган. 
Институтнинг Герцен номидаги Санкт-Петербург 
давлат педагогика университети билан илмий ва 
методик ҳамкорлиги негизида давлатлараро шарт-
нома асосида Ўзбекистон умумтаълим мактабла-
рида рус тилини ўқитиш сифатини ошириш бўйича 
“Зўр!” (Класс!) лойиҳаси амалга оширилмоқда. 

Мазкур лойиҳа доирасида 2021 йил январь ойи-
дан 30 нафар мутахассис ва 70 нафар ўқитувчи  
14 та малака ошириш маркази ва 70 та мактабда 
фаолият олиб борди. Таянч мактаблар негизида рус 
тили ўқитувчиларининг методик кунларида ҳафта-
нинг ҳар сешанба куни мактаб ўқитувчиларининг ма-
лакаси оширилди. 9987 нафардан ортиқ ўқитувчи рус 
тилини чет тили сифатида билиш ва ўқитиш маҳо-
рати бўйича махсус методика синовидан ўтказилиб, 
сертификатга эга бўлди.

9-11-синфларнинг 2260 нафардан ортиқ ўқувчи-
сига ҳам сертификатлар тақдим этилди. Юқори —   
C1 натижа кўрсатган ўқитувчиларга эса рус тилини 
билиш халқаро сертификати берилди.

Ислоҳотлар истиқболи
Юқорида амалга оширилган ишлар ҳақида қисқача 

тўхталдик. Ҳали олдимизда белгилаб берилган вази-
фалар жуда кўп. Халқ таълими ходимларининг “Ҳаёт 
давомида ўқиш” тамойили асосида узлуксиз касбий 
ривожланиш таълимини тўла жорий этиш, ушбу йўна-
лишдаги илмий-тадқиқот ишларини жадаллаштириш, 
соҳанинг мавжуд муаммоларини тадқиқ қилиш асоси-
да ривожланиш истиқболларини белгилаш, доимий 
фаолият кўрсатувчи илмий мактаблар ишини йўлга 
қўйиш, магистратура ва докторантура орқали юқори 
малакали илмий-педагогик кадрлар тайёрлаш каби 
қатор вазифалар институтнинг яқин келажакдаги ре-
жаларидан ўрин олган.

“²аЁт ДаВомиДа ª¯иШ” 
тамоЙиЛи амаЛДа

Мамлакатимизда таълим тизимини 
комплекс ривожлантириш, 
малакали кадрларни тайёрлаш 
масаласи устувор аҳамият касб 
этмоқда. Бугунги модернизация 
жараёнлари, ислоҳот ва ўзгаришлар 
натижадорлиги мактаб таълимига, 
янги авлод кадрларини етиштириш 
масаласига бориб тақалади. 
Зеро, айнан мактаб таълим-
тарбия, маданият ва маънавият 
тарқатадиган маърифат ўчоғидир. 

Аюбхон рАДЖиеВ,
Абдулла Авлоний номидаги 
илмий-тадқиқот институти директори

Ҳамма замонларнинг ўз қаҳрамонлари бўлади ва ҳар бир 
даврнинг ўсиб келаётган авлоди учун ибратли тимсолларни 
халқнинг ўзи дунёга беради. 
Ўзбекистонимиз тарихида ёшларимиз, хусусан, қизларимизга 
намуна қилиб кўрсатишга муносиб қанча авлод аёллар 
яшаб ўтди. Бибихоним, Зебинисо, Нодирабегим, Увайсий, 
Зулфияхоним, Саида Зуннунова, Зарифа Саидносирова, 
Лутфихон ая, Зайнаб Садриева... Албатта, бу рўйхатни яна 
давом эттириш бахтига муяссар миллатмиз.



ХоТирА – УйғоНсА ГЎЗАЛ

ТАНЛоВ

2021 йил 16 сентябрь, 185-сон6 Маънавият

“KOLORPAK” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

вазирлар Маҳкамаси

Бош муҳаррир: 
Салим ДОНИёРОв

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 2982. 

76354 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

“Янги Ўзбекистон” ва “Правда Востока” 
газеталари таҳририяти" ДУК

Ёхуд муаллифнинг уйига бир йигит кириб ке-
либ: “Мен фалон романингиз қаҳрамони Фалон-
чиевнинг ўғли бўламан. Агар отам раҳматли тирик 
бўлганида ўзи келиб, яхши асар ёзганингиз учун 
сизни қучоқлаб, елкангизга банорас тўнни ёпган 
бўларди”, деб миннатдорлик билдирган ва остона-
да турибоқ тўн кийгизиб, белбоғни маҳкам боғлаб, 
ёзувчини бир бўй юқорига кўтарган бўлади.

Дунёда бундан ҳам ортиқ ва кутилмаган бахтли 
воқеалар бўларкан. Аммо бу ҳақда сал ўзимизни 
босиб олиб, кейинроқ сўзласак. 

...1997 йилнинг сентябрь ойи. Кунларнинг бирида 
каминага Германиядан қўнғироқ бўлиб қолди. Бер-
лин университети профессори Ингеборг Балдауф 
ҳол-аҳвол сўраганидан сўнг сентябрь- октябрь ой-
ларидан бирида Берлин университетида Чўлпонга 
бағишланган илмий анжуман ўтказилиши ва шу ке-
чада Чўлпон ҳақида маъруза билан қатнаш сам, айни 
муддао бўлишини айтди. Бу кутилмаган воқеа бўлга-
ни учун бироз довдираб қолдим.

Бунинг сабаби шунда эдики, биз, бир гуруҳ 
адабиётшунослар, Чўлпон ва Фитратнинг илга-
ри тақиқланган асарларини эълон қила бошлаган 
эдик. Ҳали биз бу жабрдийда ёзувчиларга бағиш-
ланган халқаро илмий анжуман ўтказиш у ёқда 
турсин, марказком айниб қолмасмикин, деган ха-
вотирда дир-дир титраб яшаётган пайтимиз эди.

Орадан кўп ўтмай, марказкомни ўрнига Прези-
дент девони дунёга келди. Кунларнинг бирида шу 
ердан қўнғироқ қилиб, ўзбек халқи тарихида бирин-
чи марта Германияда Ўзбекистон кунлари ўказила-
жагини, шу хушнуд маросим доирасида яна икки 
тадбир режалаштирилгани ва камина делегация 
таркибига киритилганимни айтишди. Олмон юртида 
Ўзбекис тон кунлари Берлин университетида Чўл-
понга бағиш ланган анжуман билан бошланиши, шу 
куннинг эртасига эса, икки машҳур ўзбек  шоири — 
Эркин Воҳидов билан Абдулла Ориповнинг ижодий 
кечаси ўтказилиши режалаштирилган экан...

Бизни кутиб олганлар орасида ўзбек адабиёти-
нинг дўсти Ингеборг хоним ва унинг турмуш ўртоғи 
ҳам бор эди... 

Шу куни Берлин осмонида юлдузлар чарақлай 
бошлаган пайтда куз ҳавоси билан нафас олиш, 
гурунглашиш ва ўтажак икки тадбир дастури билан 
танишиш мақсадида, Гёте диёрининг гўзал шаҳар-
ларидан бирида сайр қилдик. Икки ўзбек шоири-
нинг шеърларини Ингеборг хоним билан бирга яна 
бир немис адабиётшунос олимаси Зигрид Клайн-
михель таржима қилган, шунингдек, уларнинг 

 шогирдлари Нилгун Кён-Груҳлке билан Айфер 
Дурду ҳам шу жараёндан четда туришмаган экан. 
Ингеборг хонимнинг турмуш ўртоғи Генрих ўзбек 
шоирларининг рафиқаси таржима қилган шеърла-
рини ўқиб, Э.Воҳидовнинг Матмуса ҳақидаги турку-
мига кирган шеърларидан, айниқса, таъсирланган 
экан, ўзбек шоирининг ўйноқи сатрларини эслаб, 
йўл-йўлакай қаҳ-қаҳ отиб борди. Улар ҳозирги не-
мис шеъриятида бундай ичакузди шеърлар йўқли-
гидан жуда-жуда афсусланишди.

Шу куннинг эртасига, тунда, энди Э.Воҳидов ва 
А.Орипов билан ҳам бирга университет атрофида 
сайр қилар эканмиз, суҳбат мавзуси Матмуса ҳақи-
даги шеърга уланиб кетди. Э.Воҳидовнинг бундай 
халқона шеърларини яйраб таржима қилган И.Бал-
дауф А.Орипов шеърларини немис тилига ўгиришда 
бир оз қийналган экан. Шу воқеадан кейин ҳар бир 
шоир ижодида китобхон яйраб ўқийдиган шеърлар 
ҳам бўлиши лозимлигини тушунган шоир реал ҳаёт-
дан олинган ҳажвий шеърларни ёзишга алоҳида эъ-
тибор берди. Шуниси қувонарлики, Абдуллажон бир 
чимдим аччиқ сўздан тўғри хулоса чиқарди.

Ижодий кеча куни ҳам етиб келди. Университет-
нинг катта залларидан бири. Зал ўзбек шоирлари 
билан учрашиш учун келган немислар, германиялик 
ўзбеклар ва турклар билан тўла. Ғовур-ғувур авж ол-
ган. Залга кеча раиси билан бирга, икки ўзбек шоири 
кириб келишини ҳамма ўрнидан туриб, гулдурос қар-
саклар ила кутиб олди.

Кеча раиси ижодий кечани очиб, немис тилида 
ҳар икки шоирнинг ҳозирги ўзбек шеъриятининг 
машҳур намояндалари эканини айтиб, йиғил-
ганларни уларнинг таржимаи ҳоллари билан 
таништирди. Шундан кейин шеърият байрами 
бош ланиб кетди. Шеърият кечаси Э.Воҳидовнинг 
“Узум” ғазали билан бошланди. Аввал шеърнинг 
ўзбек тилидаги гўзал сатрлари жаранглаб кетди:

Термулар шабнамли япроқ
Остидан пинҳон узум,
Лабларингга етмоқ истаб,
Тонг саҳар гирён узум...

Бу сатрлар янграши билан ўзбек ва турк ёшла-
ри ўтирган зал бир сесканиб, кабутар янглиғ пар-
возга кўтарилгандек бўлади. Шеър янграшда да-
вом этади:

Тоқи осмон мисли сомон,
Ҳар тараф юлдуз сочур,
Воҳ ажаб, бу не синоат,
Ер узум, осмон узум...

Ниҳоят, хум ичида ётавериб майга айланган 
узумнинг дарди ошкор бўлиб, ҳатто бу дард уни 
лабо-лаб қилган инсоннинг ҳам кўзини қонга тўл-
диргани маълум бўлади:

Хум ичида неча йил
Хун бўлмақ эркан қисмати,
Лабларингга етди охир
Бир пиёла қон узум.

Бу хулоса банддаги “Хун бўлмоқ эркан қисма-
ти” сатри кимнингдир қулоғига: “Хун бўлмоқ Эркин 
қисмати”, деб эшитилдими, зални дастлаб унинг, 
кейин ўзгаларнинг қарсаклари тўлдириб юборади.

Шундан кейин талабалардан бири ҳали сиёҳи қури-
маган шеърнинг немис тилига қилинган таржимасини 
ўқиганида залнинг немис ёшлари тўлдириб ўтирган 
қисмида тўққиз баллик зилзила бошлангандек бўлди.

Шу шеърдан кейин Э.Воҳидовнинг “Баҳор”, “Учи 
тугук дастрўмол”, “Изтироб”, А.Ориповнинг эса “Мен 
нечун севаман Ўзбекистонни”, “Табиат”, “Соғинч”, “Юл-
дуз қазоси”, “Дунёни қизғанма”, “Дунё ишлари” сингари 
шеърлари ўзбек ва немис тилларида жаранглади.

Тингловчилар орасида бирлари Осиёнинг, ик-
кинчилари Европанинг вакиллари бўлган ёшлар 
ўтиришар, уларнинг аксари нафақат ўзбек ва турк, 
балки немис тилини ҳам яхши биларди. Тингловчи-
ларнинг бу қисми учун ўзбек шоирлари асарлари-
нинг қайси тилда ўқилаётгани фарқсиз эди. Шунга 
қарамай, баъзи шеърларнинг сўнгги сатрлари қар-
сак садолари остида эшитилмай қолса, баъзилари 
қулоққа қийналмай етиб келарди, холос. Шу ҳол 
залда шеърлар ва шоирлар ўртасида мусобақа 
бошланганидан дарак берди. Бу табиий ҳол бўлса 

ҳам икки шоирдан бирининг кўпчилик олдида ўк-
синиб қолиши мумкин эди. Шунинг учун мутасад-
дилар талабалар томонидан ўқилган, аммо катта 
олқиш олмаган шеърларнинг мазмун-моҳияти ва 
поэтик латофатини очиб беришга интилардилар.

Ўша йилларда “перестройка” сўзи барча жаҳон 
тилларига таржима қилиниб, совет давлатининг 
сўнгги кунларида кечган алғов-далғов кунларни анг-
латар эди. Ўқилажак шеърлар рўйхатига Э.Воҳидов-
нинг “Биздан кейин ҳеч бир авлод қайта қурмасин”, 
деган шеъри ҳам киритилган экан. Шоир “перестрой-
ка” — “қайта қуриш” сўзини ҳар ким ҳар хил, масалан, 
олғир ёки жоҳил, ёхуд сафсатабоз ўз табиатидан, ўз 
манфаатидан келиб чиққан ҳолда тушунганини ай-
тиб, шеърни бундай сатрлар билан тугатган эди:

Мен учун у деразадан
Кирган шамолдир,
Бу шамолдан қоғозларим
Афтодаҳолдир.
Улар учар, мен ортидан
Қараб тураман,
Шеърим, мен ҳам сени
Қайта қураман.

Кунлар кўрдик,
Остонада турган истеъдод
Бизнинг кўрган у кунларни
Қайта кўрмасин.
Шундай қайта қурайликки,
Энди умрбод
Биздан кейин ҳеч бир авлод
Қайта қурмасин.

Эркин Воҳидов ўзбек халқи босиб ўтган мурак-
каб тарихий даврнинг мураккаб саҳифаларига 
назар ташлаганида ҳам мавзу-масалани ҳажвий 
бўёқлар билан талқин қилишнинг устаси фаранги 
бўлган. У шу шеърда кўтарилган масалани шундай 
талқин қилган эдики, шеърхоннинг юрагида қувонч 
туйғулари эмас, алам ва нолалари исён кўтарган-
дек бўларди. Ушбу шеърнинг ўзбек ёшларига ман-
зур бўлганининг сабаби шунда эди. 

Аммо шеър немис тилида жаранглаганда тинг-
ловчилар “перестройка” тарих қудуғига тушиб қол-
ган шўро давлатининг ўлим олдидаги талвасаси 
бўлганини тушундиларми ё йўқми, ҳар ҳолда қисқа 
олқишдан кейин зал ўйга чўмгандек бўлди... 

Шу куни Берлин университети тарихида биринчи 
марта икки ўзбек шоирининг ижодий кечаси бўлди. 
Ҳали Навоий ғазаллари янграмаган, ҳали Абдул-
ла Қодирий номи тилга олинмаган, ҳали Ойбекнинг 
“Навоий”си кириб келмаган, аммо кўплаб мумтоз ва 
замонавий жаҳон адабиёти намояндаларининг ном-
лари ва асарлари катта ҳурмат билан тилга олинган 
ва эъзозланган залда Эркин Воҳидов билан Абдулла 
Орипов ижодига бағишланган дилбар бир кечанинг 
ўтказилиши, бу кечада мазкур икки шоир ҳақида ўз-
бек шоир ва адабиётшунослари эмас, балки немис 
олимлари ва талабалари сўзлаши, уларнинг бир 
даста шеърларини Гёте ва Гейне тилига завқ билан 
таржима қилиб, завқ билан ўқиши муҳим тарихий 
воқеа эди. Агар Ўзбекистон шу йилларда мустақил-
ликка эришмаган, собиқ совет республикаларидан 
бири бўлиб қолганида бундай тарихий ижодий кеча 
нафақат Эркин Воҳидов ва Абдулла Орипов, балки 
кечани уюштирган немис олимларининг ҳам тушла-
рига кирмаган бўлармиди.

Бу икки севимли шоиримиз ҳаётининг энг бахт-
ли дақиқалари эди.

Наим КАримоВ,
академик

Ҳар бир ижодкор ҳаётида 
кутилмаган бахтли 
дақиқалар бўлади. Ё унинг 
хаёлида янги муҳташам 
асарни яратиш ғояси 
туғилади, ёки нашриётда 
узоқ йиллардан бери 
ётган китоби чиққан ва 
муҳаррир суюнчи олиш 
билан бирга муаллиф 
қулоғига: “Гонорари ҳам 
сизни кутиб турибди”, деб 
шивирлаган бўлади.

БЕРЛИНДАГИ
ИЖОДИЙ КЕЧА

 Берлин университети

 Э.Воҳидов ва А.Ориповнинг ўзбек ва немис 
тилларидаги шеърларидан намуналар

 Ўзбекистон Миллий матбуот марказида Ва-
танимиз мустақиллигининг 30 йиллигига бағиш-
лаб ўтказилган “Энг улуғ, энг азиз”  анъанавий 
кўрик-танловининг республика босқичи ғолиб 
ва совриндорларини тақдирлаш маросимида 
ана шу жиҳатлар ҳам тилга олинди. 

 “Ёшларни қўллаб-қувватлаш ва аҳоли 
саломатлигини мустаҳкамлаш йили” Давлат 
дас турида “Энг улуғ, энг азиз” кўрик-танло-
вини ўтказишда Ўзбекистон Журналистлари 
ижодий уюшмаси бош ижрочи ташкилот си-
фатида қайд этилган.

— “Энг улуғ, энг азиз” кўрик-танлови ижод 
аҳлининг жамиятдаги фаоллигини ошириш, 
касбий маҳоратини юксалтириш, фидойи 
ижодкорлар қатламини юзага чиқариш, иқти-
дор соҳибларини рағбатлантириш ва қўл-
лаб-қувватлашда муҳим ўрин тутмоқда, — 
дейди уюшма раиси Олимжон Ўсаров. — Бу 
йилги кўрик-танлов унга тақдим этилган ижо-
дий ишларда “Янги Ўзбекистонда эркин ва 
фаровон яшайлик!” деган эзгу ғоя мужассам-
лиги билан ўзига хосдир. 

Мазкур танлов 6 йўналиш — босма омма-
вий ахборот воситаларида чоп этилган мақо-
лалар, оммавий ахборот воситаси сифатида 
давлат рўйхатига олинган веб-сайтлар ходим-
ларининг журналистик ишлари, телевидение 

Энг оЛиЙ матЛабДиР ²а¯ни 
Ёзмо¯Лик, она Ватан учун 

куЙиб-Ёнмо¯Лик...
 Ҳақиқатни ёзиш журналистга фойда, чунки у, аввало, ўз касбининг 
шарафини оқлайди, ўз номуси, орини юксакка кўтаради ва халққа ҳам, 
Холиққа ҳам мақбул ишни қилади, дея таъкидлаган эди устозларимиздан 
бири. Бугунги давр ана шу мезонлар асосида ривож топаётгани, оммавий 
ахборот воситалари ходимлари фаолиятига ҳар доимгидан кўпроқ эътибор 
қаратилаётгани қувонарлидир.

ва радио ижодкорларининг материаллари, 
ёзувчи ва шоирларнинг бадиий асарлари, 
тасвирий санъат, фото асарлари ва дизайн 
ишлари, кино санъати асарлари номинация-
лари бўйича ўтказилди. 

— “Машаққатли ҳаёт сўқмоқлари” романи-
даги бош қаҳрамон тўқима образ эмас, қашқа-
дарёлик тадбиркор аёл Назира Шодмонованинг 
ҳаёти ва фаолияти унга асос қилиб ёзилган, — 
дейди танлов ғолиби, таниқли ёзувчи Зулфия 
Қуролбой қизи. — Бу шижоатли ва жасур аёл 
мустақиллигимиздан олдинги даврда тадбир-
корлик билан шуғуллана бошлаган. Ўша пайт-
ларда кўплаб тўсиқлар ва камчиликлар бўли-
шига қарамай, самарали фаолият кўрсатишга 
эришган бу аёл тақдирини мен қаламга олса 
арзигулик воқеа деб билдим. 

Тантанали маросимда ғолибларга қим-
матбаҳо совғалар топширилди. Шунингдек, 
 Қорақалпоғистон Республикаси ва вилоятлар-
да ҳам “Энг улуғ, энг азиз” танловининг ҳудудий 
босқичлари юқори савияда ўтказилганини, улар 
якунига кўра, ҳудудларда фаолият юритувчи 
иқтидорли ижодкорлар муносиб тақдирланга-
нини алоҳида таъкидлаш лозим. Шоир айтга-
нидек, она Ватанга хизмат қилган, ҳақ сўз учун 
курашган ҳар бир ижодкор бир куни эл-юрт ол-
дида шараф топиши, қадрланиши аниқдир.

мухтасар ТоЖимАмАТоВА,
“Янги Ўзбекистон” мухбири


